
O‘ZBEKISTON VA IORDANIYA O‘RTASIDAGI AN’ANAVIY DO‘STLIK VA 
KO‘P QIRRALI AMALIY HAMKORLIK MUNOSABATLARI MUSTAHKAMLANMOQDA

2025-YIL O‘ZBEKISTON VA 
UNESСO UCHUN TARIXIY YIL BO‘LADI

Ayni paytda xotin-qizlarning 
jamiyat va davlat boshqaruvidagi 
faol ishtiroki dolzarb masalalardan 
biriga aylangan. Zero, har qanday 
taraqqiyot asosi, eng avvalo, oilaning 
mustahkamligi, ayollarimizning 
huquqiy himoyasi va osoyishta 
hayotini taʼminlashdan boshlanadi. 
Shu bois, mamlakatimizda olib 
borilayotgan islohotlar zamirida 
ham aynan shu insoniy maqsadlar 
mujassam.

Keyingi yillarda mamlakatimizda 
xotin-qizlarni qoʻllab-quvvatlashga 
doir davlat siyosatining samarali 
amalga oshirilishi uchun zarur 
huquqiy va institutsional mexanizmlar 
yaratildi. Xotin-qizlar huquqlari va 
qonuniy manfaatlarini himoya qilish, 
ijtimoiy-siyosiy hayotdagi faolligini 
oshirish, shuningdek, erkaklar 
bilan teng huquq va imkoniyatlarni 
kafolatlash — bugunning ustuvor 
vazifalaridan.

Iordaniya Yaqin Sharq mintaqasida 
joylashgan, 12 ta hududdan iborat davlat. 11,7 
million aholi istiqomat qiladi. Jahon bankining 
rasmiy maʼlumotlariga koʻra, 2024-yilda 
Iordaniyaning yalpi ichki mahsuloti 53,3 milliard 
dollarni, aholi jon boshiga 4700 dollarni tashkil 
qilgan. Tashqi savdo aylanmasi 37,1 milliard 
dollardan oshadi. Iordaniya asosan fosfatlar, 
tayyor kiyim-kechaklar, toʻqimachilik va kimyo 
sanoati mahsulotlari eksport qiladi. Fosfatlar 
boʻyicha jahondagi yetakchi eksportyorlardan 
biri, bu minerallar, asosan, oʻgʻit va kimyoviy 
moddalar sifatida eksport qilinadi. Iordaniyaning 
toʻqimachilik sanoati mahsulotlarining katta 
qismi AQSH va Yevropa Ittifoqiga yoʻnaltirilgan.

Iordaniya iqtisodiyoti asosan xizmatlar 
sohasiga asoslangan boʻlib, yalpi ichki 
mahsulotining  75,5 foizini tashkil etadi. 
Sanoatning hissasi — 19,6 foiz, qishloq 
xoʻjaligining esa — 4,9 foiz.

Turizm milliy daromadning muhim qismi 
hisoblanadi. Iordaniyada tabiiy resurslar, 
xususan, neft va gaz zaxiralari kam. Davlat 
fosfat, kaliydan tayyor mahsulotlar va kimyoviy 
moddalar eksportiga tayanadi.

Xalqaro moliyaviy yordam Iordaniya 
iqtisodiyoti uchun hal qiluvchi ahamiyatga 
ega. Mamlakat Xalqaro valyuta jamgʻarmasi, 
Jahon banki va Koʻrfaz mamlakatlari kabi 
donorlardan yordam oladi. Ushbu hamkorliklar, 
shuningdek, iqtisodiyotni diversifikatsiya 
qilish va infratuzilmani modernizatsiya qilish 
boʻyicha olib borilgan saʼy-harakatlar bilan 
birga Iordaniyaga qiyin geosiyosiy va iqtisodiy 

Oʻzbekiston Respublikasi Prezidenti Shavkat Mirziyoyevning taklifiga binoan 
Iordaniya Podshohi Abdulla II ibn al-Husayn 25-26-avgust kunlari davlat tashrifi bilan mamlakatimizda boʻldi.

sharoitda barqarorlikni saqlab qolishga yordam 
bermoqda. 

Iqtisodiy erkinlik indeksi boʻyicha jahon 
reytingida Iordaniya 69-oʻrin, mintaqaviy 
reytingda esa 6-oʻrinni egallaydi. Ishbilarmonlik 
muhiti boʻyicha jahon reytingida Podshohlik 
65-oʻrinda turadi.

Iordaniya dunyodagi eng yirik fosfat ishlab 
chiqaruvchilardan biri hisoblanadi va bu borada 
TOP-5 talikka kiradi, uning tasdiqlangan 
zaxiralari 1,5 milliard tonnadan oshadi. 
2024-yilda barcha konlarda quruq fosfatning 
umumiy ishlab chiqarish hajmi 11,5 million 
tonnaga yetgan.

Oʻzbekiston 1993-yilda Iordaniya bilan 
diplomatik munosabatlar oʻrnatgan va hamkorlik 
qilib keladi. Davlatlarimiz oʻrtasidagi tovar 
ayirboshlash hajmi 2024-yilda qariyb 4,6 million 
dollarni tashkil etdi va joriy yilning birinchi 
yarmida esa bu koʻrsatkich 4,3 million dollarga 
yetdi. Tomonlar tovar ayirboshlash hajmini bir 
necha karra oshirish imkoniyatiga ega va bundan 
samarali foydalanilmoqda.

25-avgust kuni Samarqand shahri aeroportida 
Iordaniya Hoshimiylar Podshohligi Podshohi 
Abdulla II ibn al-Husaynni Oʻzbekiston 
Respublikasi Prezidenti Shavkat Mirziyoyev 
kutib oldi.

Ikki davlat rahbarlari Samarqand shahrining 
ulugʻvor tarixiy obidalari, muqaddas 
qadamjolarni ziyorat qildi.

Tashrifning asosiy tadbirlari 26-avgust kuni 
Samarqand shahridagi Kongress markazida 
oʻtkazildi.

Dastlab Iordaniya Hoshimiylar Podshohligi 
Podshohi Abdulla II ibn al-Husaynni rasmiy 
kutib olish marosimi boʻlib oʻtdi. 

Kongress markazi binosi oldidagi maydonda 
faxriy qorovul saf tortdi. Oʻzbekiston Prezidenti 
oliy martabali mehmonni samimiy qarshi olib, 
shohsupaga taklif qildi.

Harbiy orkestr ikki mamlakat davlat 
madhiyalarini ijro etdi.

Oʻzbekiston Prezidenti va Iordaniya 
Podshohi faxriy qorovul safi oldidan oʻtib, 
rasmiy delegatsiya aʼzolarini qutladilar.

Muzokaralar oldidan davlat tashrifi dasturi 
doirasida Iordaniya Podshohi Abdulla II ibn al-
Husayn Oʻzbekiston Prezidenti Shavkat Mirziyoyev 
hamrohligida yurtimizda ishlab chiqarilayotgan 
mahsulotlar koʻrgazmasi bilan tanishdi.

Kongress markazida xorijiy bozorlar uchun 
xalqaro standartlarga javob beradigan keng 
turdagi yuqori sifatli mahsulotlar koʻrgazmaga 
qoʻyilgan.

Oliy martabali mehmonga togʻ-kon, 
farmatsevtika, kimyo, toʻqimachilik, 
zargarlik sanoati, qishloq xoʻjaligi va axborot 
texnologiyalari kabi sohalardagi texnologik 
bosqichlar, ishlab chiqarish quvvatlari, 
innovatsiyalar va qoʻllanilayotgan eng ilgʻor 
uskunalar haqida batafsil maʼlumot berildi.

Ekspozitsiyadan yuqori qoʻshilgan qiymatga 
ega tayyor sanoat mahsulotlari namunalari: 
dori vositalari, tibbiy asbob-uskunalar, mineral 
oʻgʻitlar, toʻqimachilik, trikotaj va zargarlik 
buyumlari, hunarmandchilik mahsulotlari, IT 
yechimlari va boshqalar oʻrin olgan.

Iordaniya yetakchis i  Oʻzbekis ton 
mahsulotlari va sanoat salohiyatini yuksak 
baholadi. Davlat rahbarlari yetakchi korxonalar 
kooperatsiyasini kengaytirish, oʻzaro tajriba 
almashish va texnologiyalar transferini amalga 
oshirish muhimligini taʼkidladilar.

Shundan soʻng Kongress markazida 
Oʻzbekiston Respublikasi Prezidenti Shavkat 
Mirziyoyev va Iordaniya Hoshimiylar 
Podshohligi Podshohi Abdulla II ibn al-
Husaynning muzokaralari boʻlib oʻtdi.

Siyosiy muloqot va madaniy-gumanitar 
almashinuvni yanada rivojlantirish, savdo-
iqtisodiy va investitsiyaviy hamkorlikni 
kengaytirish masalalari muhokama qilindi.

Uchrashuv avvalida Iordaniya Podshohi 
davlatimiz rahbariga tashrif bilan kelishga 
taklif qilgani hamda Iordaniya delegatsiyasiga 
koʻrsatilayotgan iliq va samimiy qabul uchun 
minnatdorlik bildirdi.

Diplomatik munosabatlar tarixidagi ilk oliy 
darajadagi tashrif ikki tomonlama hamkorlikda 
yangi bosqichni boshlab berishi va uni keng 
qamrovli sheriklik darajasiga koʻtarishga xizmat 
qilishi taʼkidlandi.

Oʻzbekiston va Iordaniya oʻrtasidagi 
anʼanaviy doʻstlik va koʻp qirrali amaliy 
hamkorlik munosabatlari mustahkamlanib 
borayotgani, ikki mamlakatda amalga 
oshirilayotgan islohotlar strategiyalari 
oʻxshashligi qayd etildi.

Yetakchilar Birlashgan Millatlar Tashkiloti, 
Islom hamkorlik tashkiloti va boshqa xalqaro 
tuzilmalar doirasida samarali hamkorlik olib 
borilayotganini mamnuniyat bilan qayd etib, 
tashabbuslarni oʻzaro qoʻllab-quvvatlashni faol 
davom ettirish zarurligini taʼkidladilar.

Davlatlar tashqi ishlar vazirliklari oʻrtasidagi 
konstruktiv muloqotni va idoralar oʻrtasidagi 
yaqin aloqalarni davom ettirish zarurligi qayd 
etildi.

Ikki tomonlama savdo koʻrsatkichlarini 
karrasiga oshirish, qoʻshma investitsiya 
loyihalari va savdo shartnomalarini amalga 
oshirishga tayyorlik tasdiqlandi.

Kimyo va toʻqimachilik sanoati, “aqlli” 
qishloq xoʻjaligi, geologiya, sogʻliqni saqlash 
va farmatsevtika, turizm va boshqa tarmoqlarda 
kooperatsiyani kengaytirishga kelishib olindi.

Hukumatlararo komissiya va Ishbilarmonlar 
kengashini ishga tushirib, joriy yil yakunigacha 
ularning ilk yigʻilishlarini oʻtkazish taklifi 
bildirildi. Ikki mamlakatning yetakchi 
kompaniya va ishlab chiqaruvchilari ishtirokida 
Oʻzbekiston — Iordaniya biznes forumining 
oʻtkazilishi ishbilarmon doiralar oʻrtasida 
uzoq muddatli sheriklik aloqalarini oʻrnatishga 
xizmat qiladi.

Madaniy, taʼlim va turizm sohalaridagi 
almashinuvlarni, shu jumladan, qoʻshma 
madaniyat haftaliklari, konsertlar, ekspozitsiya 
va koʻrgazmalar oʻtkazish orqali yanada 
faollashtirishga tayyorlik bildirildi.

Oʻzbekiston va Iordaniya xalqlari oʻrtasidagi 
doʻstlik aloqalari uzoq tarixga ega boʻlib, 
bugungi kunda yangi bosqichga koʻtarilmoqda. 
Shu nuqtayi nazardan, umumiy maʼnaviy 

merosni birgalikda oʻrganish sohasidagi 
hamkorlikni rivojlantirish, ikki mamlakat 
islomshunoslik markazlari va institutlari 
oʻrtasidagi hamkorlikni mustahkamlash 
masalalari muhokama qilindi.

Tomonlar bagʻrikeng va maʼrifatli islom 
gʻoyalarini birgalikda ilgari surish zarurligi 
haqida yakdil fikrga keldilar. Davlatimiz rahbari 
Podshoh Abdulla II tomonidan bundan oʻn yil 
oldin boshlangan “Aqaba jarayoni” tashabbusini 
yuqori baholab, ushbu muhim tashabbusning 
navbatdagi yigʻilishlaridan birini Samarqand 
shahrida oʻtkazishni taklif etdi.

Ikki mamlakat poytaxtlari oʻrtasida 
muntazam aviaqatnovlarning yoʻlga qoʻyilishi 
va vizasiz rejim joriy qilinishi ishbilarmonlik 
aloqalari va oʻzaro sayyohlar oqimining 
koʻpayishiga xizmat qilishi taʼkidlandi.

Global va mintaqaviy ahamiyatga molik 
dolzarb masalalar yuzasidan ham fikr almashildi.

Muzokaralar yakunida Podshoh Abdulla II 
ibn al-Husayn davlatimiz rahbarini Iordaniyaga 
tashrif bilan borishga taklif etdi.

Oʻzbekiston Respublikasi Prezidenti 
Shavkat Mirziyoyev va Iordaniya Hoshimiylar 
Podshohligi Podshohi Abdulla II ibn al-Husayn 
Sheriklik munosabatlarini mustahkamlash 
toʻgʻrisida qoʻshma bayonot qabul qildilar.

Umuman, tashrif doirasida 15 ta ikki 
tomonlama hujjat imzolandi, jumladan:

— ekstraditsiya toʻgʻrisida bitim;
— investitsiyalarni oʻzaro ragʻbatlantirish va 

himoya qilish toʻgʻrisida bitim;
— qoʻshma komissiya tuzish toʻgʻrisida 

bitim;
— viza talablarini bekor qilish toʻgʻrisida 

bitim;
— oliy taʼlim va ilmiy tadqiqotlar sohasida 

hamkorlik toʻgʻrisida bitim;
— turizm sohasida hamkorlik toʻgʻrisida 

bitim;
— havo qatnovi toʻgʻrisidagi hukumatlararo 

bitimga oʻzgartirishlar kiritish toʻgʻrisida 
bayonnoma;

— tovarlar va transport vositalari harakati 
toʻgʻrisidagi dastlabki maʼlumotlarni onlayn 
almashish toʻgʻrisida bayonnoma;

— qishloq xoʻjaligi sohasida hamkorlik 
toʻgʻrisida bitim;

— oʻsimliklar karantini va himoyasi sohasida 
hamkorlik toʻgʻrisida bitim;

— veterinariya sohasida hamkorlik 
toʻgʻrisida bitim;

— standartlashtirish, metrologiya va 
muvofiqlikni baholash sohasida memorandum;

— din ishlari boʻyicha anglashuv toʻgʻrisida 
idoralararo memorandumlar;

— Iordaniya Hoshimiylar Podshohligi 
Podshohi Abdulla II ibn al-Husaynning davlat 
tashrifi davomida erishilgan kelishuvlarni 
amalga oshirish boʻyicha amaliy chora-tadbirlar 
rejasi.

Iordaniya Podshohining davlat tashrifi 
doirasida Oʻzbekiston Respublikasi Prezidenti 
Shavkat Mirziyoyevni Iordaniyaning “An-
Nahda” (“Renessans”) ordeni bilan taqdirlash 
marosimi boʻlib oʻtdi.

Ushbu mamlakatning oliy mukofotini 
davlatimiz rahbariga Iordaniya Hoshimiylar 
Podshohligi Podshohi Abdulla II ibn al-Husayn 
shaxsan topshirdi.

— Ushbu mukofotni koʻp qirrali hamkorlikni 
kengaytirish borasidagi umumiy saʼy-
harakatlarimizning munosib eʼtirofi, shuningdek, 
mamlakatimizda Uchinchi Renessans 
poydevorini yaratayotgan Oʻzbekiston xalqiga 
doʻstona munosabat va hurmat ifodasi sifatida 
katta mamnuniyat bilan qabul qilaman, — dedi 
Prezidentimiz.

Iordaniya Podshohining Oʻzbekistonga 
tarixiy tashrifi va samarali muzokaralar natijasida 
mamlakatlarimiz oʻrtasidagi munosabatlar yangi 
sheriklik darajasiga koʻtarildi.

Yetakchilar siyosiy, savdo-iqtisodiy, 
investitsiyaviy, transport va madaniy-gumanitar 
sohalardagi hamkorlikni har tomonlama 
rivojlantirishga kelishib oldilar.

Davlatimiz rahbari Podshoh Abdulla II ibn 
al-Husayn Iordaniyaning jadal rivojlanishiga, 
mamlakatning tinchliksevar tashqi siyosatini 
amalga oshirishga, xalqaro hamjamiyatdagi 
nufuzi va taʼsiri yuksalishiga qoʻshgan hissasini 
alohida qayd etdi.

Prezidentimiz ushbu yuksak mukofot 
Oʻzbekiston va Iordaniya xalqlari oʻrtasidagi 
mustahkam doʻstlik ramzi sifatida munosib oʻrin 
egallashini taʼkidladi.

Davlatimiz rahbari soʻzining yakunida Podshoh 
Abdulla II ibn al-Husaynga mukofot uchun yana 
bir bor minnatdorlik bildirib, Iordaniya xalqiga 
tinchlik-osoyishtalik va ravnaq tiladi.

Oʻzbekiston — Iordaniya sammiti yakunida 
birgalikda daraxt ekish marosimi boʻlib oʻtdi.

Oʻzbekiston Prezidenti Shavkat Mirziyoyev 
va Iordaniya Podshohi Abdulla II ibn al-Husayn 
Samarqanddagi Kongress markazi bogʻida eman 
ekdilar.

Marosim Oʻzbekiston — Iordaniya 
munosabatlarida yangi davr boshlanayotgani 
hamda yetakchilarning xalqlarimiz oʻrtasidagi 
doʻstlikni mustahkamlashga intilishi ramzi 
boʻldi.

Tadbirlar yakunlangach, Samarqand 
xalqaro aeroportida oliy martabali mehmonni 
Oʻzbekiston Prezidenti Shavkat Mirziyoyev 
kuzatib qoʻydi.

Aytish mumkinki, Prezidentimiz taklifiga 
binoan Oʻzbekiston — Iordaniya diplomatik 
munosabatlari tarixida ilk bor Iordaniya 
Podshohining yurtimizga amalga oshirgan 
davlat tashrifi ikki tomonlama hamkorlikda 
yangi bosqichni boshlab bergani va uni keng 
qamrovli sheriklik darajasiga koʻtarishga 
xizmat qilishi bilan ahamiyatli boʻldi. Ikki kun 
davomida davlatlar yetakchilarining samimiy 
va doʻstona muloqotlari, samarali muzokaralari 
natijasida hamkorlikni rivojlantirishning ustuvor 
va istiqbolli yoʻnalishlari belgilandi hamda 
ularni kengaytirib borishga kelishib olindi.

Ziyodulla JONIBEKOV,
Gʻolib HASANOV,

Ikrom AVVALBOYEV,
OʻzA maxsus muxbirlari

— 1-sentabr — Oʻzbekiston Res-
publikasining Mustaqillik kuni muno-
sabati bilan UNESСO bosh direktori 
nomidan Oʻzbekiston xalqiga samimiy 
tabriklar va ezgu tilaklarni yoʻllayman.

Bu yil Oʻzbekiston uchun ham, 
UNESСO uchun ham tarixiy yil boʻla-
di, chunki tashkilot bosh konferensi-
yasi 1985-yildan beri birinchi marta 
Parijdan tashqarida oʻtkaziladi.

Ushbu muhim tadbirni Samarqand 
shahrida oʻtkazish toʻgʻrisidagi qaror 
Oʻzbekistonning madaniy diploma-
tiya, taʼlim sohasidagi islohotlar va 
global hamkorlikdagi yetakchi roli
ning xalqaro miqyosda eʼtirof etilishi 
ortib borayotganidan dalolat beradi. 

Shuningdek, Bosh konferensi-
yaning 43-sessiyasi oldidan shu yil 

Islohotlar samarasi

YANGI O‘ZBEKISTON 
TARAQQIYOTINING YETAKCHI KUCHITashkilot bosh konferensiyasi 1985-yildan buyon birinchi marta 

Parijdan tashqarida – Samarqandda oʻtkaziladi

27-28-oktabr kunlari Samarqand 
shahrida UNESСOning 14-Yoshlar 
forumini oʻtkazish taklifi uchun Oʻz-
bekistondan minnatdormiz. Ushbu 
forum iqlim oʻzgarishining ijtimoiy 
oqibatlarini va iqlimga adolatli oʻtish 

zarurligini muhokama qilish uchun 
muhim platforma boʻlib, ayniqsa, 
yoshlarga eʼtibor beradi.

Oʻzbekistonning UNESСO mis
siyasiga sodiqligi Prezident Shavkat 
Mirziyoyev va UNESСO bosh direk-
tori oʻrtasida 2025-yil 12-mart kuni 
Parijda boʻlib oʻtgan uchrashuvda 
Oʻzbekistonning tinchlik, bilim va 
barqaror rivojlanish tarafdori ekanligi 
yana bir bor tasdiqlandi.

Shuningdek, hukumatingiz tash-
abbusi bilan Rubob yasash va chalish 
sanʼatining 2024-yil oxirida UNESСO 
Insoniyat nomoddiy madaniy merosi 
reprezentativ roʻyxatiga kiritilgani bi-
lan tabriklashga ijozat bergaysiz.

UNESСO Oʻzbekistonning doimiy 
qoʻllab-quvvatlashini yuksak qadrlay-
di va kelgusida yanada faol hamda sa-
marali hamkorlikka umid qiladi.

“Dunyo” AA
Parij shahri

UNESСO bosh direktorining birinchi oʻrinbosari 
Sin Syuy Oʻzbekiston davlat mustaqilligining 34 yilligi munosabati bilan 

mamlakatimiz xalqiga oʻzining bayram qutlovini yoʻlladi:

Oʻzbekiston Respublikasi davlat 
mustaqilligining 34 yilligi yurtimiz boʻylab 
keng nishonlanayotgan mana shu farahbaxsh 
kunlarda jonajon Vatanimiz shonli tarixining 
eng muhim burilish nuqtasida. Zero, bugungi 
kunga kelib, yangi Oʻzbekiston degan 
tushuncha endi faqat siyosiy irodaning 
ifodasi boʻlibgina qolmay, u bagʻrikeng 
xalqimiz, salohiyatli, mehnatcevar, elparvar 
odamlarimiz bilan birga shakllanayotgan, 
adolat, tenglik va taraqqiyot tamoyillariga 
asoslangan butun boshli ijtimoiy-falsafiy 
harakatga aylandi. Boshqacha aytganda, yangi 
Oʻzbekiston gʻoyasi bunyodkor, vatanparvar, 
taraqqiyparvar yurtdoshlarimiz xohish-
irodasi va birgalikdagi saʼy-harakatlari bilan 
real haqiqatga aylanmoqda. Bu harakatning 
markazidan esa inson, uning qadri, ayniqsa, 
oʻz salohiyatini toʻlaqonli namoyon etishga 
intilayotgan, jamiyatda munosib oʻrin egallash 
istagidagi maʼnan uygʻoq, maʼrifatli xotin-
qizlarimiz oʻrin olgan. 

IORDANIYA PODSHOHINING 
O‘ZBEKISTONGA TASHRIFI
Markaziy Osiyo – Yaqin Sharq 

aloqalari rivojlanishiga mustahkam 
zamin yaratdi

Iordaniya Podshohi Abdulla II ibn al-Husayn 
25-26-avgust kunlari davlat tashrifi bilan 
Oʻzbekistonda boʻldi va bu ikki tomonlama 
munosabatlarda yangi bosqich hisoblanadi.

Tashrifning asosiy voqealari bugungi kunda Markaziy Osiyo 
mintaqasining muhim diplomatik markaziga aylanib borayotgan 
qadimiy Samarqandda boʻlib oʻtdi. Shu munosabat bilan tashrif 
dasturidan shahardagi qadimiy meʼmoriy obidalar — Shohi Zinda 
majmuasi, Amir Temur maqbarasi va Registon maydonini ziyorat 
qilish oʻrin oldi.

Xorijiy ekspertlar oliy darajadagi birinchi 
Oʻzbekiston — Iordaniya sammiti yakunlari haqida



Oʻzbekiston va Iordaniya islomiy sivilizatsiyaning muhim markazlari sifatida xalqaro maydonda oʻziga 
xos oʻrin egallaydi. Tarixan Toshkent islom ilm-fani, madaniyati va taʼlimining yirik markazi boʻlib 
kelgan, buning yaqqol dalillari sifatida Abu Abdulloh Muhammad al-Buxoriy, Abu Abdulloh al-Xorazmiy, 
Ibn Sino kabi buyuk olimlarning nomlarini keltirish mumkin.

Nuqtayi nazar

Boshlanishi 1-betda

YANGI  O‘ZBEKISTON 
TARAQQIYOTINING  YETAKCHI  KUCHI

Bugun dunyoda roʻy berayotgan global oʻzgarishlar 
mamlakatimiz oldiga ham muhim vazifalarni qoʻymoqda. 
Shundan kelib chiqib, insoniyat, mintaqa va milliy 
taraqqiyotimizga daxldor koʻplab yangi tashabbus va 
loyihalar amalga oshirilayotir. Tabiiyki, bunday keng miqyosli 
maqsad va rejalarni roʻyobga chiqarishda butun xalqimiz 
qatorida tadbirkorlarning ham oʻz oʻrni bor. Shu bois, 
tadbirkorlik rivojini taʼminlash uchun ham saʼy-harakatlarni 
yanada kuchaytirish davrning muhim talabidir.

Mamlakat imizda tadbirkorlarga 
iqtisodiyotning tayanchi sifatida qaralib, 
biznes muhiti tobora qulaylashtirilmoqda. 
Mahalladagi yakka tartibdagi tadbirkorlikdan 
tortib, yirik loyihalargacha qoʻllab-
quvvatlanmoqda. Bu jarayonda ishbilarmonlik 
faoliyatiga toʻsiq boʻladigan omillar bartaraf 
etildi. Xususan, biznes yuritishga doir 
koʻplab litsenziya va ruxsatnomalar bekor 
qilindi. Ruxsatnomalarni rasmiylashtirish 
tartibi soddalashtirilib, muddati qisqartirildi. 
Ortiqcha tekshiruvlar, naqd pul, valyuta va 
xomashyo boʻyicha koʻplab cheklovlarga 
barham berildi. 

Eng muhimi, yangi tahrirdagi 
Konstitutsiyamizda ilk bor qulay investitsiya 
va ishbilarmonlik muhitini taʼminlash, 
mulk daxlsizligi, bozor munosabatlarini 
rivojlantirish va halol raqobat uchun shart-
sharoitlar yaratish boʻyicha davlat oʻziga 
aniq majburiyatlar oldi. Jamiyatimizdagi 
bunday yangilanishlar xalqimiz hayotida 
tub oʻzgarishlar yasamoqda. Odamlarda 
tadbirkorlikka qiziqish ortdi, barcha tarmoqda 
tadbirkorlik muhiti shakllanib, kichik va oʻrta 
biznes hayotimizga jadal kirib keldi. 

Kichik biznes mahallaga, tumanga yangi 
muhit olib kiradi, odamlarga shij́oat beradi. 
Iqtisodiyoti jadal rivojlanayotgan koʻplab 
davlatda ish oʻrinlarining 70-80 foizi shu soha 
vakillari tomonidan ochilmoqda. 

“Oʻzbekiston — 2030” strategiyasi 
doirasidagi davlat dasturlariga asosan bu 
jabhada muhim chora-tadbirlar hayotga tatbiq 
etilyapti. “Biznesga birinchi qadam”, “Har bir 
oila — tadbirkor”, “Yoshlar — kelajagimiz” 
kabi dasturlar amalga oshirilayotir. Kichik 
va oʻrta biznesni qoʻllab-quvvatlash uchun 
Biznesni rivojlantirish banki, Tadbirkorlikni 
rivojlantirish kompaniyasi tashkil etildi. 

Mikromoliya bozori uchun keng yoʻl 
ochilib, bunday xizmatlar davlat tomonidan 
qoʻllab-quvvatlanyapti. Tadbirkorlarni 
infratuzilma, yer va energiya bilan taʼminlash 
imkoniyati yaxshilandi. Ichki bozorda teng 

raqobat muhiti yaratilishi barobarida tashqi 
bozorlarga chiqishga ham koʻmaklashilyapti. 
Tadbirkorlarni qiynayotgan muammolarni oʻz 
vaqtida aniqlab, tezkor yechim topish chorasi 
koʻrilmoqda. Bunday eʼtibor va yaratilayotgan 
imkoniyatlar tufayli yakka tartibdagi 
tadbirkorlar safi tobora kengaymoqda. 5,5 
milliondan ortiq kishi oʻzini oʻzi band qilgan.

Bugun dunyoda roʻy berayotgan global 
oʻzgarishlar mamlakatimiz oldiga ham muhim 
vazifalarni qoʻymoqda. Shundan kelib chiqib, 
insoniyat, mintaqa va milliy taraqqiyotimizga 
daxldor koʻplab yangi tashabbus va loyihalar 
amalga oshirilayotir. Tabiiyki, bunday keng 
miqyosli maqsad va rejalarni roʻyobga 
chiqarishda butun xalqimiz qatorida 
tadbirkorlarning ham oʻz oʻrni bor. Shu 
bois, tadbirkorlik rivojini taʼminlash uchun 
ham saʼy-harakatlarni yanada kuchaytirish 
davrning muhim talabidir.

Mamlakatimizda ana shu talabdan 
kelib chiqib, biznes yuritish qoidalari 
soddalashtirildi, qulayliklar esa oshirib 
borilmoqda. Bu jarayonda yakka tartibdagi 

TADBIRKORLIK – FAROVONLIK 
VA QUDRAT MANBAI

Tadbirkorlik xalqimizning azaliy qadriyatlaridan. Bu xislat sohiblari halol 
mehnat qilib, rizq-roʻz topadi. Shu bois, taraqqiy etgan davlatlar tadbirkorlarni qoʻllab-quvvatlash, 

ularning emin-erkin faoliyat yuritishi, oʻz salohiyatini roʻyobga chiqarishi uchun qulay sharoit yaratishga 
alohida eʼtibor qaratadi. 

tadbirkorlar hamda oʻzini oʻzi band qilgan 
shaxslar uchun qulay shart-sharoit yaratishga 
alohida eʼtibor qaratilmoqda.

Yaqinda Prezidentimiz bu jabhadagi 
ishlarga oid taqdimot bilan tanishib, tizimdagi 
islohotlarni yanada jadallashtirish boʻyicha 
qator taklif va tavsiyalar berdi. 

Xususan, endi bu boradagi islohotlar davom 
ettirilgan holda shaffof tadbirkorlik muhitini 
shakllantirish, naqdsiz toʻlovlar uchun 
qulayliklarni kengaytirish koʻzda tutilmoqda. 
Unga koʻra, yakka tartibdagi tadbirkorlar 
va oʻzini oʻzi band qilgan shaxslar uchun 
2030-yil 31-dekabrga qadar maxsus huquqiy 
rejim joriy etiladi. Ularni davlat roʻyxatidan 
oʻtkazishdan tortib hisobotni topshirishgacha 
boʻlgan barcha asosiy xizmatni birlashtiruvchi 
integratsiyalashgan raqamli platformalar 
yaratiladi.

Jumladan, faoliyatni rasmiylashtirish, 
bank hisobvaraqlari ochish va boshqarish, 
soliqlarni hisoblash va toʻlash, hisob-kitob 
qilish va fiskal cheklarni shakllantirish ushbu 
raqamli platformalar orqali yuritiladi.

Bu tizimda elektron hamyon ochilishi 
tadbirkorlarga daromadlarni qabul qilish, 
xodimlar, kontragentlar va tashkilotlar bilan 
hisob-kitoblarni amalga oshirish, soliqlar 
va boshqa majburiy toʻlovlarni toʻlash 
imkoniyatini beradi. Elektron hamyonga 
ega boʻlgan yakka tartibdagi tadbirkorlar va 
oʻzini oʻzi band qilgan shaxslar uchun bank 
hisobvaraqlarini ochish ixtiyoriy boʻladi.

2025-yil 1-noyabrdan boshlab bu 
jarayonlarda “QR-kod” va “tap to pay” 
texnologiyasidan foydalaniladi. Hujjatlarni 
masofaviy biometriya va SMS xabarnoma 
orqali elektron kalitsiz imzolash mumkin 
boʻladi. Bu maʼlumotlar qogʻoz nusxadagi 
hujjatlar bilan tenglashtiriladi. “Kunlik 
toʻlov” tartibi tajriba tariqasida joriy etilib, 
xodimlarga toʻlovlarni elektron hamyon 
orqali toʻlash imkoniyati yaratiladi.

2026-yil 1-yanvardan boshlab yillik 
aylanmasi 1 milliard soʻmgacha boʻlgan yakka 

tartibdagi tadbirkorlar va oʻzini oʻzi band 
qilgan shaxslar uchun aylanmadan olinadigan 
soliq stavkasi 1 foiz miqdorida belgilanadi.

Yakka tartibdagi 
tadbirkorlar va oʻzini 
oʻzi band qilgan 
shaxslarda elektron 
toʻlovlarni qabul qiluvchi 
maxsus QR-kod mavjud 
boʻlishi chakana savdo 
qoidalarining majburiy 
talabi etib belgilanadi. 
Raqamli platformadagi 
pul aylanmasi 
toʻgʻrisidagi maʼlumot 
kredit ajratishda 
inobatga olinadi.

Prezidentimizning shu yil 12-avgustdagi 
“Yakka tartibdagi tadbirkorlar hamda 
oʻzini oʻzi band qilgan shaxslar uchun 
qulay shart-sharoit yaratish chora-tadbirlari 
toʻgʻrisida”gi qarori bu vazifalarni roʻyobga 
chiqarishda muhim asos boʻldi. Yakka 
tartibdagi tadbirkorlar va oʻzini oʻzi band 
qilgan shaxslarning ixtiyoriy ravishda 
rasmiy sektorda ishlashini ragʻbatlantiruvchi 
mexanizmlarni joriy etish, maʼmuriy 
tartib-taomillarning takrorlanuvchi va 
ortiqcha talablarini bekor qilish, davlat 
roʻyxatidan oʻtkazishdan tortib hisobotni 
topshirishgacha boʻlgan barcha asosiy 
xizmatni birlashtiruvchi integratsiyalashgan 
raqamli platformalar yaratish, naqdsiz 
toʻlovlarni qabul qilish uchun qulay va 
samarali mexanizmlarni joriy etish bu 
yoʻnalishdagi ustuvor vazifadir.

Qarorga koʻra, 2026-yil 1-yanvardan 
boshlab yakka tartibdagi tadbirkorlar uchun 
qatʼiy belgilangan miqdorda jismoniy 
shaxslardan olinadigan daromad soligʻini 
toʻlash tartibi, soliq davrida tovarlarni 
(xizmatlarni) realizatsiya qilishdan daromadi 
100 million soʻmdan oshmagan oʻzini oʻzi 
band qilgan shaxslarni aylanmadan olinadigan 
soliq toʻlashdan ozod qilish tartibi bekor 
qilinadi.

— Tadbirkorlik barcha sohaning 
lokomotividir, — deydi “Kichik biznes” 
uyushmasi raisi Kamola Mirzaaliyeva. 
— Aholini sifatli mahsulotlar bilan 
taʼminlash, yuqori qoʻshilgan qiymatli 
mahsulot ishlab chiqarishni koʻpaytirish, 
zamonaviy xizmatlar koʻrsatish, yangi 
ish oʻrinlari ochish masalalarida asosiy 
oʻringa ega ishbilarmonlik rivojlansa, 
albatta, boshqa sohalar ham gullab-
yashnaydi. Bu haqiqatni rivojlangan 
mamlakatlar tajribasi tasdiqlayapti. Shu bois, 
mamlakatimizda tadbirkorlik rivojiga katta 
eʼtibor qaratilmoqda. Prezidentimiz har yili 
tadbirkorlar bilan uchrashib, soha rivojiga 
toʻsiq boʻlayotgan muammolar hamda 
tadbirkorlikni rivojlantirish boʻyicha dolzarb 
vazifalar yuzasidan ochiq muloqot qilmoqda.

Yakka tartibdagi tadbirkorlar va oʻzini oʻzi 
band qilgan shaxslarni qoʻllab-quvvatlashga 
qaratilgan chora-tadbirlar yanada kengayishi 
mazkur jabhadagi saʼy-harakatlar rivojiga 
xizmat qiladi. Bu ishlar yurtimizda 
raqobatbardosh va shaffof tadbirkorlik 
muhitini kuchaytirish orqali biznes rivojiga 
keng yoʻl ochadi, tadbirkorlarning soni bilan 
birga yutuqlarini ham koʻpaytiradi.

Bahor XIDIROVA,
“Yangi Oʻzbekiston” muxbiri

— Iordaniya Podshohining davlat tashrifi 
Oʻzbekistonning 2025-yildagi diplomatik 
taqvimidagi eng muhim voqealardan biri 
boʻldi. Bu 1993-yil 15-fevralda boshlangan 
Oʻzbekiston — Iordaniya munosabatlari izchil 
rivojlanishining choʻqqisini va ikki davlat 
munosabatlarini yanada yuqori bosqichga 
koʻtarish istagini oʻzida aks ettirdi.

Mazkur tashrif ikki tomonlama 
munosabatlarda ilk bor tashkil qilingan boʻlib, 

Madaniy dasturdan tashqari Oʻzbekistonning iqtisodiy salohiyatiga 
eʼtibor qaratildi. Ikki davlat rahbarlari mamlakatimizda ishlab 
chiqarilayotgan eksportbop mahsulotlar koʻrgazmasini borib koʻrdi. 
Iordaniya Podshohi Oʻzbekistonning sanoat imkoniyatlarini yuqori 
baholab, ikki mamlakat yetakchi korxonalari oʻrtasida texnologiyalar 
almashinuvi va hamkorlikni rivojlantirish muhimligini taʼkidladi. 
Prezident Shavkat Mirziyoyevning Iordaniyaning “An-Nahda” 
(“Renessans”) ordeni bilan taqdirlanishi tashrifning kulminatsion 
nuqtasi boʻldi.  Mustahkam doʻstlik va chuqur ishonch ramzi sifatida 
ushbu faxriy ordenni shaxsan Iordaniya Podshohi Abdulla II ibn al-

Husayn davlatimiz rahbariga topshirdi. Prezident Shavkat Mirziyoyev 
mukofotni qabul qilar ekan, “Ushbu mukofotni koʻp qirrali hamkorlikni 
kengaytirish borasidagi umumiy saʼy-harakatlarimizning munosib 
eʼtirofi, shuningdek, mamlakatimizda Uchinchi Renessans poydevorini 
yaratayotgan Oʻzbekiston xalqiga doʻstona munosabat va hurmat 
ifodasi sifatida katta mamnuniyat bilan qabul qilaman”, deya alohida 
taʼkidladi.

Xorijiy ekspertlar ushbu tashrifni muhim geosiyosiy voqea, uning 
natijalarini nafaqat ikki tomonlama formatdagi samarali hamkorlik asosi, 
balki Markaziy Osiyo va Yaqin Sharq oʻrtasidagi oʻzaro bogʻliqlikni 
mustahkamlash yoʻlidagi muhim qadam sifatida baholamoqda.

IORDANIYA PODSHOHINING 
O‘ZBEKISTONGA TASHRIFI 

Markaziy Osiyo – Yaqin Sharq aloqalari rivojlanishiga 
mustahkam zamin yaratdi

— Iordaniya Podshohining Oʻzbekistonga 
tarixiy tashrifi va Samarqand shahrida boʻlib 
oʻtgan muzokaralar Prezident Shavkat 
Mirziyoyevning xalqaro hamkorlikni 
kengaytirish, Oʻzbekistonning jahon 
miqyosidagi mavqeini mustahkamlashga 
qaratilgan samarali tashqi siyosatining yorqin 
tasdigʻi boʻldi.

Oʻzbekiston yetakchisi rahnamoligida 
konstruktiv, ochiq va ishonchli muloqot 
taʼminlandi, uning natijasida iqtisodiyot va 
sarmoyadan tortib, fan, taʼlim va turizmgacha 
boʻlgan asosiy yoʻnalishlarni qamrab olgan 
15 ta ikki tomonlama hujjat imzolandi. Ikki 
davlat oʻrtasidagi munosabatlar tarixida ilk 
bor viza tartibini bekor qilish va muntazam 
aviaqatnovlarni yoʻlga qoʻyish boʻyicha 

— Oʻzbekiston tashqi siyosatida ochiqlik 
va koʻp yoʻnalishlilik strategiyasini izchil 
amalga oshirmoqda. Soʻnggi yillarda rasmiy 
Toshkent Yaqin Sharq davlatlari bilan samarali 
hamkorlikni kengaytirishga alohida eʼtibor 
qaratmoqda. Oʻzbekistonning Islom hamkorlik 
tashkiloti, Iqtisodiy hamkorlik tashkiloti hamda 
boshqa xalqaro platformalardagi faol ishtiroki 
ikki tomonlama va koʻp tomonlama aloqalarni 
mustahkamlash uchun muhim vosita boʻlib 
xizmat qilyapti. Ushbu jarayonlar Oʻzbekiston 
va Iordaniya oʻrtasidagi siyosiy, iqtisodiy va 
madaniy hamkorlikni yangi bosqichga olib 
chiqishga zamin yaratayotir.

Oʻzbekiston va Iordaniya islomiy 
sivilizatsiyaning muhim markazlari sifatida 

— Sammit oʻtkaziladigan joy  sifatida 
qadimiy Samarqandning tanlanishi ushbu 
tadbirning ramziyligini taʼkidlab, ikki 
davlatning muloqotni chuqurlashtirishga 
intilishidan dalolat beradi. 

Yaqin Sharqning koʻplab davlatlari 
Oʻzbekiston rahbariyatining Falastin 
masalasidagi konstruktiv pozitsiyasini, 
mamlakatning insonparvarlik tashabbuslarini, 
mintaqada tinchlik oʻrnatishga boʻlgan 
samimiy istagini yuksak qadrlamoqda.

Anʼanaga koʻra, Yaqin Sharq 
diplomatiyasida muhim rol oʻynaydigan 
Iordaniya Oʻzbekistonni mintaqaviy 

Antonio ALONSO, 
San-Pablo universiteti professori, 
Markaziy Osiyo mintaqasi boʻyicha 
mutaxassis (Ispaniya):

kelishuvga erishildi, bu esa ishbilarmonlik 
va madaniy aloqalar uchun yangi ufqlarni 
ochadi.

Investitsiyalarni oʻzaro ragʻbatlantirish va 
himoya qilish toʻgʻrisidagi bitim, shuningdek, 
amaliy hamkorlikning kuchli mexanizmlariga 
aylanadigan qoʻshma komissiya va 
ishbilarmonlar kengashini tashkil etish alohida 
ahamiyatga ega. Bundan tashqari, tomonlar 
sanoat, qishloq xoʻjaligi, farmatsevtika, 
geologiya, sogʻliqni saqlash va boshqa 

sohalardagi loyihalarni faol amalga oshirishga 
tayyor ekani alohida taʼkidlangan.

Prezident Shavkat Mirziyoyev nafaqat 
iqtisodiy, balki gumanitar sohaga ham 
eʼtibor qaratib, madaniy-maʼrifiy va ilmiy 
almashinuvlarni, islomshunoslik sohasidagi 
hamkorlikni faollashtirish lozimligini aytib 
oʻtdi. 

Iordaniya Podshohining “Aqaba jarayoni” 
tashabbusini yuksak baholagan Oʻzbekiston 
Prezidenti uning yigʻilishlaridan birini 
Samarqandda oʻtkazishni taklif qildi. Bu esa 
bagʻrikenglik va maʼrifiy islom gʻoyalarini 
targʻib qilishda Oʻzbekistonning roli tobora 
ortib borayotganini tasdiqlaydi. 

Shu tariqa Prezident Shavkat 
Mirziyoyevning uzoqni  koʻzlagan 
diplomatiyasi va rahbarligi tufayli 
Oʻzbekiston Iordaniya bilan har tomonlama 
strategik sheriklik munosabatlarini 
shakllantirish, uning xalqaro nufuzini 
oshirish va uzoq muddatli hamkorlik uchun 
mustahkam zamin yaratish yoʻlida muhim 
qadam tashladi.

Pan DAVEY, 
Shanxay Ijtimoiy fanlar 
akademiyasining Rossiya va 
Markaziy Osiyo mamlakatlarini 
oʻrganish markazi professori 
(Xitoy): 

xalqaro maydonda oʻziga xos oʻrin egallaydi. 
Tarixan Toshkent islom ilm-fani, madaniyati 
va taʼlimining yirik markazi boʻlib kelgan, 
buning yaqqol dalillari sifatida Abu Abdulloh 
Muhammad al-Buxoriy, Abu Abdulloh al-
Xorazmiy, Ibn Sino kabi buyuk olimlarning 
nomlarini keltirish mumkin. 

Amman esa, oʻz navbatida, muqaddas 
joylarning himoyachisi va dinlararo muloqot 
markazi sifatida tanilib, anʼanalar bilan zamonaviy 
texnologiyalar va iqtisodiy taraqqiyotning 
uygʻunligini taʼminlashda muvaffaqiyatli faoliyat 
olib bormoqda. Ikkala davlat ham Yaqin Sharq 
va Markaziy Osiyo mintaqalarida barqarorlik va 
rivojlanish jarayonlarini qoʻllab-quvvatlashda 
muhim rol oʻynamoqda. Ularning siyosiy, 
madaniy va iqtisodiy hamkorligi mintaqaviy 
integratsiya va hamjihatlikni mustahkamlashga 
xizmat qilmoqda.

Oʻzbekiston va Iordaniya oʻrtasidagi 
iqtisodiy hamkorlik jadal surʼatlarda 
rivojlanmoqda. Iordaniya farmatsevtika va 
kimyo sanoati, toʻqimachilik, shuningdek, 
oʻgʻitlar va qurilish materiallari boʻyicha 

kuchli salohiyatga ega. Mamlakat fosfat va 
kaliy zaxiralari bilan mashhur boʻlib, ularning 
eksporti iqtisodiyotda muhim ahamiyat kasb 
etadi.

Xitoyda Iordaniya Podshohining 
Oʻzbekistonga birinchi rasmiy tashrifi tarixiy 
voqea sifatida qabul qilinib, ikki tomonlama 
hamkorlik yangi bosqichga koʻtarilgani 
yuksak baholanmoqda. Ikki davlat rahbarlari 
ishtirokida oʻtkazilgan sanoat koʻrgazmasi, 
investitsiyalarni oʻzaro ragʻbatlantirish va 
himoya qilish boʻyicha kelishuvlar, vizasiz 
rejimni joriy etish, turizm va qishloq xoʻjaligi 
sohalarida hamkorlikni mustahkamlashga 
doir bitimlar ikki tomonlama savdo-iqtisodiy 
aloqalarni kengaytirish va turistlar oqimini 
oshirish uchun katta imkoniyatlarni ochmoqda.

Qishloq xoʻjaligi, toʻqimachilik sanoati, 
energetika kabi sohalardagi hamkorlik alohida 
eʼtiborga loyiq. Iordaniya kompaniyalari 
Oʻzbekistondagi infratuzilma loyihalarida 
ishtirok etishga faol qiziqish bildirmoqda, bu 
esa mamlakat iqtisodiyotini modernizatsiya 
qilishning yangi istiqbollarini ochmoqda.

Maks SEY, 
“Kingsley Strategic Institute” 
tahlil markazi ijrochi direktori 
(Malayziya):

mojarolarni adolatli hal etishga 
koʻmaklashishda ishonchli hamkor deb 
biladi. Toshkentning Falastin xalqini qoʻllab-
quvvatlash va tinch yoʻl bilan kelishuvga 
chaqiruvi arab davlatlari poytaxtlarida oʻz 

javobini topmoqda, bu esa Markaziy Osiyo 
va Yaqin Sharq oʻrtasida mintaqalararo 
hamkorlik uchun yangi imkoniyatlar 
ochmoqda. 

Iordaniya Oʻzbekiston bilan savdo-
iqtisodiy va madaniy-gumanitar aloqalarni 
mustahkamlashga katta qiziqish bildiryapti. 
Bu ikki davlat savdo-sanoat palatalari oʻrtasida 
yaqinda imzolangan oʻzaro anglashuv 
memorandumi bilan ham tasdiqlandi. Har ikki 
davlat boy tarixiy merosga ega. Oʻzbekiston 
qadimda Buyuk ipak yoʻlining markazi va 
islom sivilizatsiyasi ravnaq topgan maskan 
boʻlgan boʻlsa, Iordaniya UNESСO roʻyxatiga 
kiritilgan qadimiy savdo yoʻllari va arxeologik 
yodgorliklarning saqlovchisi hisoblanadi. 
Ushbu tarixiy meros Oʻzbekiston bilan arab 
davlatlari, jumladan, Iordaniya oʻrtasidagi 
zamonaviy hamkorlikni rivojlantirish uchun 
mustahkam zamin yaratadi.

Goʻzel MAYTDINOVA, 
Geosiyosiy tadqiqotlar markazi 
direktori, Rossiya-Tojikiston 
(slavyan) universiteti professori:

muloqotning yangi modeliga oʻtish ramzi 
sanaladi. Geosiyosiy nuqtayi nazardan, tashrif 
Oʻzbekiston uchun Yaqin Sharqdagi va islom 
olamidagi mavqeini mustahkamlovchi qadam 
sifatida muhim ahamiyatga ega. Oʻzbekiston 
— Iordaniya munosabatlari mustahkamlangani 
rasmiy Toshkent faol ravishda aloqalarni 
kengaytirayotgan Koʻrfaz arab davlatlari 
hamkorlik kengashi mamlakatlariga 
yuborilgan muhim signaldir. Iordaniya 
uchun bu tashrif Markaziy Osiyodagi siyosiy 
ishtirokini kengaytirish yoʻlidagi qadam boʻlib, 
bu Ammanning tashqi siyosiy aloqalarni 
diversifikatsiya qilish kursiga mos keladi. 
Butun Markaziy Osiyo uchun esa ushbu tashrif 
“Markaziy Osiyo — Yaqin Sharq” muloqotini 
rivojlantirish asosini mustahkamlaydi. 

Iordaniya Podshohi Abdulla II ibn al-
Husaynning tashrifigacha Oʻzbekiston — 
Iordaniya iqtisodiy aloqalari kamtarona edi. 
Biroq soʻnggi yillar paradigma oʻzgarishi 
bilan tavsiflanadi. Har ikki tomon ham 
munosabatlarga tizimli xususiyat berishga 
intilmoqda, iqtisodiy va gumanitar 
imkoniyatlarning bir-birini toʻldirishiga 
tayanmoqda. Iordaniya yetakchisining 
tashrifi oʻzaro hamkorlikni chuqurlashtirish 
tendensiyasining mantiqiy davomi boʻldi.

Tashrif davomida imzolangan muhim 
hujjatlar toʻplami muntazam muloqot, siyosiy-
huquqiy pozitsiyalarni muvofiqlashtirish, 
investorlar uchun huquqiy kafolatlar 
yaratish, yangi savdo kanallarini ochish, 
qishloq xoʻjaligi va logistika sohasidagi 
hamkorlikni mustahkamlashda institutsional 
asos boʻlmoqda. Mazkur huquqiy hujjatlar, 
shuningdek, Oʻzbekiston — Iordaniya 
munosabatlarini uzoq muddatli strategik 
rivojlantirishga  xizmat qiladi.

Tashrif doirasida Oʻzbekiston 
Prezidentini Iordaniyaning “An-Nahda” 
ordeni bilan taqdirlash marosimi boʻlib 
oʻtdi. Bu Iordaniya tomonidan koʻp qirrali 
sheriklikni kengaytirishga qaratilgan saʼy-
harakatlarga hurmat va eʼtirofdan dalolat 
beradi.

Oʻylaymanki, Iordaniya Podshohi 
Abdulla II ibn al-Husaynning Oʻzbekistonga 
tashrifi Markaziy Osiyo va Yaqin Sharq 
oʻrtasidagi oʻzaro hamkorlikning yangi 
modelini shakllantirishda muhim bosqich 
boʻldi. Bunda Oʻzbekiston va Iordaniya 
qoʻllab-quvvatlovchi boʻgʻin sifatida harakat 
qilishi mumkin.

“Dunyo” AA

YANGI O‘ZBEKISTON

Mamlakatimiz mustaqilligining 34 yillik 
bayrami oilamizda eng quvonchli kun sifatida 
yodimizda qoldi. Uy yumushlari bilan andarmon 
boʻlib yurgandim, mahalladoshlarim kelib, 
Prezidentimiz farmoniga binoan “Jasorat” medali 
bilan mukofotlanganimni aytdi. Kutilmagan 
quvonchli xabarni eshitib, nima deyishimni, nima 
qilarimni bilmay qoldim. Uyimizda bir zumda 
bayram boshlanib ketdi. Nafaqat mahallamiz, 
balki butun oltiariqliklar kelgandek boʻldi. 
Samimiy tilaklar, dil izhorlarini eshitib, koʻnglim  
koʻtarildi, gʻururlandim. Oddiy qishloq ayoli 
sifatida  bu qadar eʼzoz va eʼtibor topaman deb 
aslo oʻylamagandim.

Baxtsiz hodisa tufayli bir yarim yoshimda bir 
qoʻlim nogiron boʻlib qolgan. Ammo tushkunlikka 
tushmadim, oʻksimadim. Yaqinlarim, yaxshilar 

Xotin-qizlar faolligi islohotlar 
markazida

Olima, tadbirkor va ixtirochi ayollarimiz 
nafaqat oilada, balki siyosat, iqtisodiyot, taʼlim, 
sogʻliqni saqlash va boshqa muhim yoʻnalishlarda 
ham faol ishtirok etmoqda. Ularning jamiyatdagi 
oʻrni va mavqeini yuksaltirish borasida olib 
borilayotgan islohotlar natijasida yuzlab xotin-
qizlar rahbarlik lavozimlarida, davlat va jamoat 
tashkilotlarida samarali faoliyat yuritmoqda.

Shuni alohida taʼkidlash kerakki, xotin-
qizlar faolligini oshirish nafaqat ularning oʻz 
huquq va manfaatlarini roʻyobga chiqarish, 
balki jamiyatning barqaror taraqqiyotini 
taʼminlashda ham muhim omil sanaladi. Shu 
maʼnoda, gender tenglikni taʼminlash, xotin-
qizlarning salohiyatini toʻliq namoyon etishiga 
sharoit yaratish mamlakatimiz ijtimoiy-iqtisodiy 
rivojining asosiy yoʻnalishlaridan biri boʻlib 
qolmoqda. Quyida fikrimiz dalili sifatida 
raqamlarga yuzlansak.

Soʻnggi yillarda ayollar boshqaruv tizimida 
tobora faol ishtirok eta boshladi. Ayni paytda 
ular boshqaruv lavozimlarining 35 foizini, 
tadbirkorlik sektorining 45 foizini, siyosiy 
partiyalarning 49 foizini va oliy taʼlim tizimining  

Bugungi tez oʻzgarayotgan, global raqobat 
tobora kuchayib borayotgan dunyoda har 
bir millat oʻzligini asrash, tarixiy xotirasini 
tiklash va maʼnaviy barqarorligini taʼminlash 
orqaligina haqiqiy mustaqillikka erishishi va uni 
mustahkamlashi mumkin. Chunki mustaqillik 
shunchaki siyosiy yoki huquqiy maqom emas, 
balki har bir insonning qalbidan barqaror joy 
olgan, avloddan avlodga oʻtishi lozim boʻlgan 
muqaddas qadriyatdir.

Bu muqaddas qadriyatning zamini, shubhasiz, 
milliy madaniyat. Zero, madaniyat millatning 
maʼnaviy yuzi, qalbi va tafakkurini ifoda etadigan 
buyuk kuchdir. Milliy sanʼatimiz, adabiyotimiz, 
urf-odat va anʼanalarimiz kimligimizni 
koʻrsatuvchi maʼnaviy kod, yurtimizning tarixiy 
va madaniy suyanchigʻidir. Shuning uchun ham 
bu sohadagi har bir saʼy-harakat, yaratilgan 
har bir asar yoki ijodiy loyiha Vatanimiz 
mustaqilligini mustahkamlashga qaratilgan ezgu 
ish sifatida qadrli.

Prezidentimiz Shavkat Mirziyoyevning 
Qoraqalpogʻiston Respublikasiga 
koʻrsatayotgan eʼtibori va gʻamxoʻrligi 
beqiyos. Buni Qoraqalpogʻiston xalqining 
ijtimoiy-iqtisodiy ahvolini yaxshilashga 
yoʻnaltirilgan milliardlab mablagʻlar va 
uning natijasida har bir tuman, mahalla 
va koʻchada yaqqol namoyon boʻlayotgan 
bunyodkorlik ishlari misolida koʻrish 
mumkin.

Biz ilgari tasavvur ham qilmagan, 
qarasang doʻpping yerga tushib ketadigan 
baland imoratlar qad rostlamoqda. 
Hududdagi eng dolzarb hisoblangan 
ekologik vaziyatni yaxshilash borasida 
“Yashil makon” loyihalari amalga 
oshirilmoqda. Shuningdek, tibbiyot, 
taʼlim, adabiyot, madaniyat va 
sanʼatimizni dunyoga tanitish borasida 
qilinayotgan gʻamxoʻrliklar ham bisyor. 

Islohotlar samarasi

Dil izhori

Zulayho MAHKAMOVA,
Bosh vazir oʻrinbosari — Oila va 
xotin-qizlar qoʻmitasi raisi

52 foizini tashkil etmoqda. Birgina oʻtgan 2024-
yil holatiga koʻra, Oliy Majlis Qonunchilik 
palatasidagi deputatlarning 38 foizi, Senat 
aʼzolarining 27 foizi, mahalliy kengashlarda esa 
32 foizi ayollardir. Taqqoslash uchun, 2018-yilda 
bu koʻrsatkichlar mos ravishda 12,6 foiz, 20 
foiz va 25 foiz edi. Mazkur raqamlar bir necha 
yillik siyosiy iroda, strategik yondashuvlar 
samaradorligini ochiq koʻrsatmoqda.

Mamlakatimiz siyosiy maydonida ayollar 
nafaqat ishtirokchi, balki yetakchi sifatida 
namoyon boʻlmoqda. Bir qator muhim 
lavozimlarda — Senat raisi, Bosh vazir 
oʻrinbosari, Ombudsmanlar, vazirlar, agentlik va 

qoʻmita rahbarlari safida koʻplab rahbar ayollar 
faoliyat yuritmoqda. Bu bugungi zamonaviy 
oʻzbek ayolining intellektual salohiyati, maʼnaviy 
yetukligi va boshqaruv qobiliyatiga berilayotgan 
yuksak bahodir.

2018-yilda vazir va unga tenglashtirilgan 
lavozimlarda ayollar ulushi bor-yoʻgʻi 2,9 foiz 
boʻlgan boʻlsa, 2025-yilga kelib bu koʻrsatkich 
7,7 foizga yetdi.

“Rahbar ayollar 
maktabi” kelajak yetakchilarini 

tayyorlaydi
Shuni taʼkidlash kerakki, xotin-qizlarni u 

yoki bu darajadagi boshqaruv lavozimlariga 
tayyorlash bir yoqlama siyosat emas, aksincha, 
puxta tayyorgarlikni talab etadigan murakkab 
va tizimli jarayon. Shu maqsadda yaratilgan 
“Rahbar ayollar maktabi” oʻquv dasturi asosida 
hozirga qadar 

244 nafar ayol oʻqitilib, shulardan 60 nafarga 
yaqini turli rahbarlik lavozimlariga tayinlandi.

Joriy yilda mamlakat boʻylab 550 nafardan 
ortiq nomzodlar orasidan saralangan eng 
iqtidorli 100 nafar xotin-qiz “Rahbar ayollar 
maktabi”da oʻqitildi. Ularning 11 nafari Turkiya, 
Xitoy va Vengriyadagi nufuzli tashkilotlarda 
xalqaro amaliyot oʻtab, tajriba almashdi.

Ayniqsa, “Hokimlikka tayyorlash maktabi”da 
(KPI) koʻrsatkichlari boʻyicha eng yuqori 

baholangan 15 nafar ayol tanlab olinib, maxsus 
oʻquv dasturlariga jalb etilgani kelajakda 
viloyat, tuman va shahar darajasidagi rahbarlar 
safida ayollar soni ortishidan darak beradi.

Zamonaviy davlat boshqaruvi samaradorligini 
oshirishda raqamli texnologiyalar va innovatsion 
yondashuvlar muhim omillardan biri boʻlib 
qolmoqda. Shu nuqtayi nazardan, Boshqaruv 
samaradorligi agentligi tomonidan ishga 
tushirilgan “zaxira.argos.uz” raqamli platformasi 
— kadrlar siyosatini yangi bosqichga olib 
chiqish yoʻlida muhim qadam boʻldi.

Mazkur platforma imkoniyatlari doirasida 
ayollar uchun maxsus modul tashkil etildi. 
Turli sohalarda faoliyat olib borayotgan faol va 
salohiyatli xotin-qizlarning zaxirasi yaratildi. 

Ularning kasbiy salohiyatini oshirish, 
zamonaviy boshqaruv koʻnikmalarini 
shakllantirish maqsadida “Salohiyatli rahbar ayol” 
nomli onlayn oʻquv dasturi ishlab chiqilmoqda. 
Ushbu loyiha doirasida 20 ming nafardan ortiq 
xotin-qizning rahbarlik, menejment, strategik 
rejalashtirish hamda raqamli boshqaruv 
yoʻnalishlarida zamonaviy bilim va amaliy 
koʻnikmalarga ega boʻlishiga imkon yaratiladi. 

Mazkur tashabbuslar xotin-qizlarning 
jamiyatdagi oʻrnini mustahkamlash bilan birga 
ularni davlat boshqaruvidagi faol ishtirokchilarga 
aylantirishga xizmat qilmoqda.

Boshqaruvda tenglik, 
yuksalishda salohiyat

Davla t imiz  rahbar in ing  2025-yi l 
19-iyundagi “Davlat fuqarolik xizmatini yangi 
yondashuvlar asosida tashkil etish hamda 
professional va natijadorlikka yoʻnaltirilgan 
davlat xizmatchilari korpusini shakllantirish 
chora-tadbirlari toʻgʻrisida”gi farmoni asosida 
davlat fuqarolik xizmatini sifat jihatidan 
mutlaqo yangi bosqichga olib chiqish boʻyicha 
strategik yoʻnalishlar belgilandi. Ushbu 
islohotlar doirasida xotin-qizlarning davlat 
boshqaruvidagi oʻrni va faolligini oshirish 
masalasi alohida ustuvorlik sifatida koʻzda 
tutilgan.

2030-yilgacha boʻlgan davrda xotin-
qizlarni davlat xizmatiga faol jalb etish 
borasida aniq maqsadli koʻrsatkichlar 
belgilab qoʻyilgan. Jumladan, davlat fuqarolik 
xizmatida ayollar ulushini 40 foizga yetkazish 
rejalashtirilgan. Bu borada bosqichma-bosqich 
yangicha yondashuvlar qoʻllanilib, 2025-yilda 
ushbu koʻrsatkichni 28 foizga, 2026-yilda 
esa 30 foizga yetkazish koʻzda tutilgan. 
Shuningdek, milliy kadrlar zaxirasida ham 
ayollar ulushini 40 foizga yetkazish maqsad 
qilingan.

Bundan tashqari, ayollarni yuqori 
lavozimlarga tayyorlash t iz imini 
takomillashtirish, ularning rahbarlik salohiyatini 
rivojlantirishga doir kompleks choralar 
belgilangan. Shu orqali xotin-qizlar nafaqat 
davlat boshqaruvi tizimi, balki strategik qarorlar 
qabul qilish darajasida ham faol ishtirok etish 
imkoniyatiga ega boʻladi.

Albatta, ushbu raqam va koʻrsatkichlar 
shunchaki statistika emas. Ular yaratilayotgan 
hamda huquqiy asosga ega jamiyatni qurish 
yoʻlidagi qatʼiy siyosiy irodaning ifodasidir. 
Bu bugungi davr oʻzbek ayolining davlat va 
jamiyat hayotidagi munosib oʻrni, erkin fikri va 
yetakchilik salohiyatiga bildirilgan ishonchni 
anglatadi.

Mamlakatimizda yangi Oʻzbekistonni 
barpo etish, Uchinchi Renessans poydevorini 
yaratish yoʻlida dadil qadamlar tashlanar ekan, 
xotin-qizlarning ijtimoiy-siyosiy faolligi tobora 
oshib boraveradi. Bu jarayon xalqaro siyosiy 
maydonda ham jamiyat taraqqiyotining ajralmas 
qismi sifatida eʼtirof etilmoqda.

Bir soʻz bilan aytganda, xotin-qizlarning 
davlat boshqaruvidagi ishtiroki nafaqat inson 
huquqlari va gender tengligiga xizmat qiladi, 
shu bilan birga, barqaror, adolatli va samarali 
boshqaruv tizimini shakllantiradigan yetakchi 
kuch vazifasini ham oʻtaydi.

Ozodbek NAZARBEKOV,
Oʻzbekiston Respublikasi 
madaniyat vaziri

Prezidentimizning yaqinda eʼlon qilingan 
farmonlarida turli jabhada fidokorona mehnat 
qilayotgan vatandoshlarimiz bilan bir qatorda 
madaniyat va sanʼat sohasi vakillari ham 
munosib ragʻbatlantirilgani yurtimizda sohaga 
qaratilgan yuksak eʼtibor, izchil qoʻllab-
quvvatlash va eʼtirofning amaliy ifodasi 
boʻldi.

Shunday sharafli pallada “Oʻzbekiston 
Respublikasida xizmat koʻrsatgan madaniyat 
xodimi” unvoni bilan taqdirlanganimni, eng 
avvalo, nafaqat menga bildirilgan ishonch, 
balki butun ijodiy jamoamiz, sanʼat va 
madaniyat ahliga berilgan yuksak eʼtirof 
sifatida qabul qilaman. Shuningdek, bu 
unvon xalqimizni maʼnan yuksaltirishga hissa 
qoʻshayotgan barcha hamkasblarimizning 
ham yutugʻidir.

Bugun yurtimizda madaniyat sohasiga 
qaratilgan eʼtibor tufayli ijodkorlar uchun ulkan 
imkoniyatlar eshigi ochilmoqda. Bu gʻamxoʻrlik, 
shubhasiz, har bir ijodkorni ilhomlantiradi, 
zimmasiga katta masʼuliyat yuklaydi va yangi 
izlanishlarga undaydi.

Sahnada yangrayotgan har bir qoʻshiq, 
gavdalanayotgan har bir obraz, kitoblarga 
bitilayotgan har bir satr xalqimizning maʼnaviy 
dunyosini boyitishga qoʻshilayotgan salmoqli 
hissadir. Shuning uchun ham bu yuksak unvon 
meni yanada samarali ishlashga, Vatanimiz 
va xalqimizga sadoqat bilan xizmat qilishga 
undaydi.

Fursatdan foydalanib, Vatanimiz tinchligi, 
xalqimiz farovonligi va milliy qadriyatlarimizni 
asrab-avaylash yoʻlida tinmay mehnat qilayotgan 
barcha hamkasblarimni bayram bilan qutlayman. 
Shunday yuksak eʼtirofga munosib koʻrgani 
uchun davlatimiz rahbariga chuqur minnatdorlik 
bildiraman.

Mustaqilligimiz bardavom, yurtimiz obod 
boʻlsin, sanʼatimiz va maʼnaviyatimiz ziyosi 
xalqimiz qalbini hamisha yoritib tursin!

ADABIYOTIMIZ XAZINASINI 
YANADA BOYITISHGA 

XIZMAT QILAVERAMAN
Zuhraxon ORIPOVA,
“Jasorat” medali sohibi

Oltiariq tumani

mehr-muhabbatini his qilib ulgʻaydim. 
Bolaligimdan mehnatga oshno boʻldim. Shu 
bois, har bir qarich yerdan, yaratilgan imtiyoz va 
imkoniyatlardan unumli foydalanishga harakat 
qilamiz. 12 sotix tomorqamizning ikki sotixida 
uzumzor barpo etganmiz. Toklarga shakl berish, 
xomtok qilish, hasharotlarga qarshi ishlov berish 
bilan mavsumda 15 million soʻmdan ortiq 
daromad olamiz. Erta koʻklamda plyonka ostida 
bodring ekamiz, kuzakda toʻqsonbosti usulda 
rediska ekib, foydasidan bahramand boʻlyapmiz. 
Oilamizdagi tinchlik-totuvlik, farovonlik — 
qilingan mehnatlarimiz mahsuli.

Oila, farzandlar tarbiyasi, tomorqa 
yumushlaridan ortib, “Valijon Gʻanijon” 
fermer xoʻjaligida ishlayman. Erta koʻklamdan 
kech kuzga qadar mahalladoshlarim qatori 
dala yumushlariga qarashaman. Yigʻim-terim 
mavsumida kuniga 100-150 kilo paxta teraman. 
Gʻalladan boʻshagan ekin maydonlarida sabzavot, 
chorva uchun ozuqa ekinlari ekib daromad 
olyapmiz. Xoʻjaligimizdan mol-qoʻy, sut-qatiq 
arimaydi. Roʻzgʻordan ortganini qoʻni-qoʻshnilar 
bilan baham koʻramiz, bozorga olib chiqamiz.

Bu — hayot, uning oʻziga yarasha sinovlari, 
quvonchlari bor. Toʻgʻri, qiynalgan, oʻksigan 
damlarim ham boʻlgan. Ana shunday onlarda 
sabr-toqat, shukrona, atrofimdagi yaxshilar mehri, 
farzandlarim baxt-iqbolidan kuch olaman.

Prezidentimiz kamtarona mehnat va 
izlanishlarimni qadrlab, yuksak mukofot bilan 
taqdirlagani koʻnglimdagi faxr, fidoyilik, 
masʼuliyat, daxldorlik hissini oshirdi. Hammasi 
uchun koʻp rahmat.

Nabiyra ARZUOVA, 
Qoraqalpogʻiston xalq shoiri,
“Doʻstlik” ordeni sohibi

Oʻlkamizga investitsiyalar kiritish 
orqali qoʻshma korxonalar ochilib, 
sanoatimiz va turizmni rivojlantirishga 
qaratilayotgan eʼtibor xalqimizni cheksiz 
quvontirmoqda.

Ilk ijodiy asarlarim “Yoshligim mening” 
nomi bilan 1978-yili nashr etilgan boʻlsa, 
1981-yili “Odilning soʻzlari” nomli 
hikoyalarim, 1986-yili esa “Pesnya v tri 
golosa” nomi bilan rus tilidagi toʻplamim 
bosildi. 1988-yili “Sovur shamoli”, 
1991-yili “Pariyzod” nomli sheʼrlar 
toʻplamlarimni oʻquvchilarimga taqdim 
etdim. Shuningdek, turkman shoirasi 
Bahargul Karimovaning “Ishq daftari” 
sheʼrlar toʻplamining qoraqalpoq tilidagi 
tarjimasi nashrdan chiqarildi. Soʻng 
“Oʻzingdan”, “Azizim”, “Ona” va “Mangu 
qoʻshigʻimsan” nomli sheʼriy toʻplamlarim 
chop etildi.

Prezidentimiz adabiyot va sanʼat 
namoyandalariga hamisha mehr va ehtirom 
koʻrsatib keladi. Men ham adabiyot sohasida 
qilgan mehnatlarimga eʼtibor berib, 
“Doʻstlik” ordeni nishondori boʻlishga loyiq 
topilganimdan shodlanib, ushbu mukofotga 
sazovor boʻlish katta baxt va sharaf 
ekanini ich-ichimdan his etmoqdaman. 
Kamina bu eʼtiborni men orqali barcha 
qalamdoshlarimga koʻrsatilgan ehtirom deb 
bilaman.

Davlatimiz rahbari tomonidan taqdim 
etilgan ushbu mukofot menga yanada 
katta ruh va ilhom bagʻishlaydi. Alloh 
nasib etsa, yangi Oʻzbekistonimiz 
mehnatkash xalqining fidoyiligini, el-
yurtga boʻlgan mehr va sadoqati borasidagi 
koʻngil tuygʻularini tarannum etish orqali  
adabiyotimiz xazinasini yanada boyitishga 
xizmat qilaveraman. 

Boshlanishi 1-betda

YANGI  O‘ZBEKISTON 
TARAQQIYOTINING  YETAKCHI  KUCHI

“Salohiyatli rahbar ayol” nomli onlayn oʻquv 
dasturi ishlab chiqilmoqda. Ushbu loyiha doirasida 
20 ming nafardan ortiq xotin-qizning rahbarlik, menejment, 
strategik rejalashtirish hamda raqamli boshqaruv 
yoʻnalishlarida zamonaviy bilim va amaliy koʻnikmalarga ega 
boʻlishiga imkon yaratiladi.

KUTILMAGAN QUVONCHLI XABARNI 
ESHITIB, NIMA DEYISHIMNI, NIMA QILARIMNI BILMAY 
QOLDIM. UYIMIZDA BIR ZUMDA BAYRAM BOSHLANIB 
KETDI. NAFAQAT MAHALLAMIZ, BALKI BUTUN 
OLTIARIQLIKLAR KELGANDEK BOʻLDI. SAMIMIY 
TILAKLAR, DIL IZHORLARINI ESHITIB, KOʻNGLIM  
KOʻTARILDI, GʻURURLANDIM. ODDIY QISHLOQ AYOLI 
SIFATIDA  BU QADAR EʼZOZ VA EʼTIBOR TOPAMAN DEB 
ASLO OʻYLAMAGANDIM.

SAN’ATIMIZ VA MA’NAVIYATIMIZ 
ZIYOSI ELIMIZ QALBINI 

HAMISHA YORITIB TURSIN

ODDIY QISHLOQ AYOLIGA 
BU QADAR E’ZOZ VA E’TIBORDAN 

XURSANDMAN

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

YANGI O‘ZBEKISTON

YANGI O‘ZBEKISTON

Yuksalish pallasi

4 2025-yil 27-avgust, 176-son JARAYON

Aytish joizki, qisqa muddatda tuman 
hayoti qayta bunyod etildi. Hududda istiqbolli 
investitsiya loyihalarini amalga oshirish 
orqali yangi ish oʻrinlarini tashkil etish, 
aholi bandligi va xarid qobiliyatini oshirish 
hamda muhandislik-kommunikatsiya, ishlab 
chiqarish infratuzilmasini yaxshilash ishlari 
jadallashtirildi.  

— Bundan atigi besh yil ilgari mamlakatimiz 
rahbari tashabbusi bilan tuman qayta tashkil 
etilgan edi. Toʻgʻrisi, oʻsha paytda koʻpchilik, 
jumladan, biz, ziyolilar ham Bandixon tumanining 
qayta tashkil etilganidan xursand boʻldig-u, lekin 
bu yerda aniq bir ishlab chiqarish korxonalari 
yoʻqligi, ish bilan taʼminlash uchun keng 
imkoniyatlar mavjud emasligi ruhimizni bir oz 
tushirardi. Qanday uddalanar ekan, tuman qanday 
qilib oʻz iqtisodiy koʻrsatkichlarini yaxshilaydiyu 
aholi uchun munosib yashash sharoitini qay 
alfozda yaratib berishi mumkin degan hadik va 
xavotir yoʻq emasdi. Mana koʻryapsiz, xavotirga 
oʻrin yoʻq ekan, — deydi Oʻzbekiston xalq 
baxshisi Safar Shaydilov. — Bandixon real 
islohotlar, oʻzgarishlar bilan, keng miqyosli 
amaliy ishlari bilan viloyatda ham, respublikada 
ham yetakchi oʻrinlarni egallashga harakat 
qilib kelyapti. Gapning poʻstkallasi, bugungi 
Oʻzbekistonning yangi tarixi yozilayotgan paytda 
yangi Bandixonning ham shunga hamohang jadal 
taraqqiyot davri boshlangan. 

Tumanda soʻnggi besh yilda katta yutuqlarga 
erishildi. Bir vaqtlar sanoqli maktabgacha taʼlim 
tashkilotlari yoki toʻliq bolalarni qamrab olish 
uchun maktablar ham yoʻq edi. Byudjetdan 
yetarlicha mablagʻ yoʻnaltirilib, barcha 
oʻquvchilarning taʼlim olishi uchun imkoniyatlar 
yaratildi. Umumtaʼlim maktablari va maktabgacha 
taʼlim tashkilotlari qurib berildi. Bugungi kunda 
maktablarning soni 44 taga yetgan boʻlsa, 
maktabgacha taʼlim tashkilotlari 80 dan ortdi. 

Uchkoʻprik tumanidagi “Bahodirov 
Akbarjon” oilaviy korxonasi tashabbusi bilan 
mato boʻyash va paypoq ishlab chiqarish 
korxonasi ish boshladi. Qiymati 1,8 million 
dollarlik loyiha kafolatli ish oʻrinlari ochish 
imkonini berdi. Bu saʼy-harakatlar oʻz-oʻzidan 
amalga oshirilayotgani yoʻq, albatta.

Fargʻona viloyatida paxtani birlamchi 
qayta ishlashdan tayyor va yarim tayyor 
mahsulot ishlab chiqarishgacha boʻlgan amaliy 
loyihalar koʻlami kengaydi. Ayni kunda viloyat 
toʻqimachilik sanoatida 1271 ta (25 ta yirik) 
korxona faoliyat yuritib kelmoqda. Ularning 81 
tasi ip-kalava, 65 tasi gazlama, 51 tasi trikotaj 
polotno, 129 tasi paypoq ishlab chiqarmoqda. 
Joriy yilning yanvar-iyun oylarida toʻqimachilik 
mahsulotlarining sanoatdagi ulushi 28,5 foizni, 
yaʼni 7,6 trillion soʻmni tashkil etdi.

Keyingi yillarda toʻqimachilik tarmogʻida 
keng qamrovli islohotlar amalga oshirildi. Bu 
paxta xomashyosidan tayyor mahsulotgacha 
boʻlgan zanjirni qamrab olish, zamonaviy ishlab 
chiqarishdagi loyiha va tashabbuslarni qoʻllab-
quvvatlashga eʼtiborning amaliy namunasi 
sifatida boʻy koʻrsatmoqda.

Rishton tumanidagi “Kosto Line Holding” 
MCHJ korxonasi ishga tushirilganiga hali koʻp 
boʻlgani yoʻq. Ammo mahsulotlari ichki va tashqi 
bozorda oʻz xaridorlariga ega. Loyiha qiymati 
32 million dollar boʻlgan korxonada 20,6 ming 
tonna ip-kalava, mato, momiq sochiq, choyshab 
kabilar ishlab chiqarilyapti. Yillik eksport qiymati 
30 million dollardan oshdi. Germaniya, Italiya, 
Turkiya, Fransiyadan keltirilgan toʻqimachilik 
uskunalarini 600 dan ortiq mahalliy yigit-qiz 
mahorat bilan boshqarmoqda. Yana bir muhim 
jihati, ishlab chiqarishda energiyatejamkor 
texnologiyalar qoʻllanmoqda. Korxona hududida 
umumiy quvvati 212 kilovatt-soatli quyosh 
panellari oʻrnatilgan. Ayni kunda korxona 
faoliyatini kengaytirish bilan bogʻliq ishlar 
boshlab yuborilgan. Buning uchun 10 million 
dollar yoʻnaltirilyapti.

TO‘QIMACHILIK  FARG‘ONA  SANOATINING 
ASOSIY  DRAYVERIGA  AYLANMOQDA

Bor gapki, Bandixonning rivojlanish sari yuz 
tutgan bugungi tibbiyotini ham besh yil avvalgi 
holat bilan mutlaqo taqqoslash qiyin.

— Sizga yolgʻon, bizga chin, Bandixon 
tumani tibbiyoti haqida soʻz borganda, kechagi 
muammolar endi ogʻriqli xotiraga aylandi. 
Birinchi marta tumanga tashrif buyurgan yoki 
tumandagi oʻzgarishlarni ichidan koʻrmagan, 
jonli guvohi boʻlmagan odam bu hududning 
kechagi kunini umuman tasavvur qilolmaydi. 
Chunki haqiqatan juda katta oʻzgarishlar 
boʻldi. 2020-yilda Bandixon tumani aholisi 
78 ming nafarni tashkil etgan. Bandixon 
markazidagi shifoxonadagi oʻrinlar soni esa 
atigi 78 ta boʻlgan. Hozir bir mahallaning 
oʻzida 50-60 oʻrinli tibbiyot muassasasi 
faoliyat yurityapti. Bu ham katta bir oʻsishdan 
darak beradi, —  deydi shifokor Odinaqul 
Xolmatov.  

Hozirgi kunda Bandixon tumanida 22 ta 
mahalla boʻlib, ularda 15 mingdan ortiq xonadon 
mavjud. Oilalar soni 19 mingtani tashkil etib, 
85,3 ming aholi istiqomat qilib kelmoqda. 

Oʻtgan yillar mobaynida tuman markazini toʻliq 
obodonlashtirish, meʼmoriy qiyofasini tubdan 
oʻzgartirish, aholi va mehmonlar uchun zarur 
shart-sharoitlarni yaratish ustida eʼtiborga molik 
ishlar olib borildi. 

— Koʻrib, kuzatib turibmiz, tumanda barcha 
sohalarda yangilanishlar, ilgʻor tashabbuslar 
hayotga keng targʻib qilinyapti. Bir-biridan 
chiroyli qator ijtimoiy soha obyektlari barpo 
etilib, tumanimiz markazi ham, mahallalari ham 
zamonaviy va koʻrkam boʻlyapti. Bundan biz, 
nuroniylar mamnunmiz, — deydi “Nuroniy” 
jamgʻarmasi tuman boʻlimi raisi Qudrat 
Eshmamatov.

Bandixonga kelgan biladi, bundan atigi 
besh-olti yillar oldin yoʻllar holati achinarli, 
yoʻlovchilar taʼbiri bilan aytganda, “borsa 
kelmas”day joylar edi. Qishda tizza boʻyi loy, 
yozning chang-toʻzoni bu manzildagi aholiga 

notanish emas. Bugun bu yerda mutlaqo boshqa 
bir manzarani koʻrasiz. 

— Tuman hokimligi tashabbusi bilan 
mahalliy budjetdan tashqari mablagʻlar 

hisobidan joriy yilda tuman markazidan 
oʻtuvchi yoʻlning 5 kilometrga yaqin qismi 
744,2 million soʻmga tubdan yangilandi. 
88 dona tungi yoritish chiroqlari oʻrnatildi. 
Shuningdek, tuman hududidan oʻtuvchi davlat 
ahamiyatidagi 19 kilometr yoʻl asfaltlandi. 
Shu bilan birga, 15 ta mahalla hududidagi 54 

kilometr ichki xoʻjalik yoʻllarini taʼmirlash 
ishlari olib borildi. Aholining bunyodkorlikka 
ishtiyoqi bilan yoʻllar ravon, koʻngillar obod 
boʻlib boryapti, — deydi Bandixon tumani 
obodonlashtirish boshqarmasi boshligʻi 
oʻrinbosari Alisher Norboyev.

Ochigʻini aytish kerak, bir necha yil ilgari 
Bandixon tumanida investitsiyaviy loyiha degan 
tushunchaning oʻzi yoʻq edi. Keyingi yillarda 
tumanda bu kabi loyihalar anchagina jonlandi. 
Hozir hududda 12 ta loyiha ishlab turibdi. Va bu, 
oʻz navbatida, iqtisodiy faollikni taʼminlayapti. 
Ish oʻrinlari yaratilishiga hissa qoʻshyapti, 
tumanning jozibadorligini yanada oshiryapti. 

Tuman qayta tashkil etilganida viloyat 
boʻyicha tadbirkorlik subyektlari soni eng 
past koʻrsatkichda boʻlgan. Bugungi kunda 
tadbirkorlar uchun koʻplab qulayliklar yaratib 
berilmoqda. Soʻnggi ikki-uch yil ichida 
endigina faoliyat boshlagan ishbilarmonlar 
ham bundan ruhlanib, saʼy-harakatlarini yanada 
kuchaytirmoqda. Islohotlar silsilasida biznes 

vakillarining soni ortib, ular tomonidan shu 
kungacha 600 milliard soʻmlik mahsulotlar 
ishlab chiqarildi. 

Bandixonning agrar hududdan iqtisodiy 
jihatdan yanada rivojlangan manzilga aylanib 
borayotgani tuman aholisini xursand qilayotgani 
bor gap. 

— Yaqinda bunyod etilgan 10 ming kub metr 
suv saqlash inshooti yonidagi xonadonlardan 
birida yashayman. Bunday yirik suv saqlash 
inshooti Surxondaryoda hali yagona deyishdi. 
Bugun bizni quvontirayotgan bir jihat bor. 
Ilgari bir qultum suv muammo boʻlgan hududda 
mana shunday yirik suv inshooti qurilgani aholi 
uchun ayni muddao, — deydi mehnat faxriysi 
Normamat Boytoʻrayev. — Haqiqatni aytishimiz 
kerak, bandixonliklar suv uchun 20-25 chaqirim 
yoʻl bosishiga toʻgʻri kelgan. Bugun ularning 
asrlar davomida suv bilan bogʻliq orzu qilgan 
niyatlari ijobat boʻldi. 

Bandixonda Zevar, Obod yurt, Limonzor va 
Polvontosh kabi 4 ta ogʻir toifadagi mahallalar 
mavjud. Mazkur hududlarda aholi tomorqa 
yerlarini sugʻorish infratuzilma obyektlarini 
yangilash uchun davlat byudjetidan 5 milliard 
soʻmdan ortiq mablagʻ yoʻnaltirildi. Ushbu 
loyihaning amalga oshirilishi natijasida 1812 
xonadon tomorqasida suv taʼminoti yaxshilandi. 
Polvontosh mahallasida betonlangan sugʻorish 
tarmoqlari hisobiga joriy mavsumda har yilgiga 
nisbatan suv yoʻqotishlar hajmi ancha qisqarib, 
kamida 20 foiz obihayot tejalishiga erishildi. 
Ilgari suv yetib borishi qiyin boʻlgan maydonlarni 
suv bilan taʼminlashga imkoniyat yaratildi. 

Tumanda bugungi kunda kuzatilayotgan 
iqtisodiy oʻsish tufayli kambagʻallik darajasi 10,4 
foizdan 7,8 foizga tushgani ham quvonarli hol. 

Bir soʻz bilan aytganda, Bandixon nafaqat 
Surxondaryo viloyatida, balki yurtimizda 
oʻz iqtisodiy salohiyati bilan tobora koʻzga 
tashlanayotgan tumanlar qatoridan joy olmoqda. 
Bu yerda ayni paytda zamonaviy, oʻziga xos 
infratuzilma shakllanyapti, sanoat va ishlab 
chiqarish rivojlanayotgan hududlardan biriga 
aylanib boryapti. Istiqbolli rejalar esa uning 
kelajakda yanada yuksalishidan dalolat 
bermoqda. Bugungi islohotlar mohiyatida 
imkoniyatlar bilan tashabbuslar birlashyapti. 
Bir-birini toʻldiradigan bu mexanizmning 
shakllanishi evaziga aholining bugunidan 
roziligi, ertangi kunga boʻlgan ishonchi yanada 
ortyapti. Boshqacha aytganda, xalqning azaliy 
orzulari roʻyobga chiqmoqda. 

Sarvar TOʻRAYEV, 
“Yangi Oʻzbekiston” muxbiri

Bir necha yil avval bunday istiqbolli loyiha 
va tashabbuslar haqida gapirish xomxayol boʻlib 
koʻringan. Chunki asosiy eʼtibor xomashyo 
yetishtirish va birlamchi qayta ishlashdan 
nariga oʻtmagan. Sohaga yangi texnika va 
texnologiyalar olib kelish, ekin navlari va 
agrotexnikasini rivojlantirish bilan bogʻliq ishlar 
oʻz holiga tashlab qoʻyilgan. Endi bu boradagi 
qarashlar, imkoniyatlar oʻzgardi. Toʻqimachilik 
iqtisodiyotning drayveriga aylanib bormoqda. 
Dehqonchilikka ilm, zamonaviy texnika, 
texnologiyalar kirib keldi, manfaatdorlik oshdi, 
oʻzaro raqobat muhiti shakllandi.

— Joriy yil 13-avgust kuni Prezidentimiz 
raisligida oʻtkazilgan yigʻilishda toʻqimachilik 
sohasida eksport imkoniyatlarini oshirish, 
foydalanilmagan zaxiralarni ishga solish, soha 
ishbilarmonlariga yangi sharoitlar yaratish 
va imtiyozlar berish yuzasidan bildirilgan 
fikr-mulohazalar bu borada yangi imkoniyat 
eshiklarini ochmoqda, — deydi Fargʻona viloyati 
hokimi oʻrinbosari Nuriddin Mamajonov. 
— Mamlakatimizda yetishtirilayotgan paxta 
xomashyosi yuqori sifati, pishiqligi hamda 
zamonaviy toʻqimachilik sanoati talablariga 
toʻla javob berishi bilan jahonda mashhur. 
Mahsulot yetishtirishni koʻpaytirish bilan 
birga mahalliy xomashyolardan qoʻshilgan 
qiymat zanjirini yaratish bugunning ustuvor 
vazifasidir. Oʻtgan yilning oʻzida shu maqsadga 
xizmat qiladigan 462 ta istiqbolli loyiha amalga 
oshirildi. Eksportyor agroklaster hamda fermer 
xoʻjaliklari tomonidan 315 million dollarlik 
qishloq xoʻjaligi mahsuloti eksport qilindi. 
Bu avvalgi yillarga qiyoslaganda 1,5 barobar 
koʻp. Uch-toʻrt yil oldin paxtani ip-kalavaga 
aylantirish hajmi 100 foizni tashkil etgan boʻlsa-
da, ipdan keyingi bosqich 5 foizdan oshmagan. 
Joriy yil yakuniga koʻra, viloyatimizda mato 
ishlab chiqarish koʻrsatkichi 127, boʻyash 29 
va mahsulot tayyorlash 39 foizga yetadi. Yil 
yakuniga qadar imkoniyatlardan kelib chiqib, 
toʻqimachilik sanoatida qiymati 518 million 

dollarlik 187 ta loyiha amalga oshiriladi. Bu 
oddiy raqam emas. Uning zamirida minglab 
ish oʻrinlari ochish, logistika bilan bogʻliq 
bunyodkorlik ishlari mujassam.

Furqat tumanida xitoylik ishbilarmonlar 
bilan hamkorlikda “Furqat in tex” 
MCHJning ip-kalava ishlab chiqarish 
boʻyicha qiymati 20 million dollarlik 
loyihasi amalga oshirilishi hisobiga 500 ta 
yuqori daromadli ish oʻrni ochildi. Ishlab 
chiqarilgan mahsulotning 50 foizi eksportga 
yoʻnaltiriladi. Shuningdek, Margʻilon 
shahridagi “Textile Group Andgold” 
MCHJda qiymati 2 million dollarlik trikotaj 
mahsulotlari ishlab chiqarish loyihasi 
yoʻlga qoʻyilishi hisobiga yiliga 30 milliard 
soʻmlik mahsulot ishlab chiqariladi. Yillik 
eksport qiymati 2 million dollarga teng.

“Izmir innovation textile 777” korxonasi 
tomonidan sunʼiy ipdan mato, “Tim Textile 
Co” MCHJda trikotaj matolar ishlab chiqarish 
va boʻyash loyihasi doirasida 6 ming tonna 
trikotaj mato tayyorlanib, yuqori daromadli 
300 ta ish oʻrni ochiladi. Natijada toʻqimachilik 
mahsulotlarining yillik eksporti qiymati 
400 million dollardan oshadi. Bu yutuqlar 
zamirida, eng avvalo, bozorni erkinlashtirish, 
sohada byurokratik toʻsiqlarga barham berish, 

innovatsion gʻoyalarni qoʻllab-quvvatlashga 
qaratilgan amaliy ishlar mujassam.

— Paxta yetishtirish, qayta ishlash va 
tayyor mahsulot ishlab chiqarishgacha boʻlgan 
jarayonni qamrab olgan tashabbuslar koʻlami 
kundan kunga kengayib bormoqda, — deydi 
Oltiariq tumanidagi “Hamza ekspo tekstil” 
MCHJ klaster xoʻjaligi rahbari oʻrinbosari 
Ilhomjon Obidov. — Ayni kunga qadar yiliga 
35 ming tonna paxtani tozalash zavodi, yangi 
yigiruv, tikuv sexlari ochildi. Matolarga rang 
berish loyihasini amalga oshiryapmiz. Bu 
xomashyoni chuqur qayta ishlab, qoʻshimcha 
qiymatga ega mahsulot tayyorlash va eksportga 
yoʻnaltirish, aholi bandligini taʼminlashda yangi 
imkoniyatlar beradi. Masalan, paxta tolasidan 
bir kilo oddiy ip ishlab chiqarilsa, narxi bir dollar 

boʻladi. Tayyor mahsulot shaklida esa qiymati 
toʻrt-besh hissa ortadi. Muhimi, xomashyo emas, 
tayyor mahsulotlarni bozorga chiqaryapmiz.

Dastlab ip yigiruv va toʻqimachilik 
yoʻnalishida ishlab chiqarishni yoʻlga qoʻygan 
korxonada bugunga kelib, paxtani chigitdan 
ajratish, ip yigirish, toʻqish va tikish bilan bogʻliq 
mustahkam zanjir yaratilib, 800 dan ortiq yangi 
ish oʻrni ochildi. Ularga asosan “Temir daftar”, 
“Ayollar daftari”, “Yoshlar daftari”ga kiritilgan 
va ijtimoiy himoyaga muhtoj oilalar vakillari 
joylashtirildi.

— Tikuvchilik malakasiga egaman. Ammo 
qishlogʻimizda ishlab chiqarish korxonasi 
yoʻqligi uchun ishsiz xotin-qizlar roʻyxatida 
turganman, — deydi Shohista Xonkeldiyeva. — 
“Obod” mahalla fuqarolar yigʻini faollari klaster 
huzurida ochilgan yangi tikuvchilik sexiga 
ishga taklif qildi. Rozi boʻldim. Mehnatimizga 
yarasha daromad topyapmiz. Bepul issiq ovqat 
bilan taʼminlanyapmiz. Ishga kelib-ketish uchun 
transport xizmati bor.

Mahalliy xomashyolardan ishlab chiqarilayotgan 
bejirim choyshablar, xoʻjalik sumkalariga talab 
kundan kunga ortib bormoqda. Mahsulotlarning 
asosiy qismi qoʻshni mamlakatlardan tashqari 
Polsha, Germaniya va Rossiyaga joʻnatilmoqda. 
Polsha va Rossiyada korxonaning savdo uylari 

ochilgani xalqaro bozordagi imkoniyatlarni 
kengaytirishga xizmat qilmoqda.

— Prezidentimiz paxta klasterlari uchun har 
jihatdan yangi imkoniyat va qulayliklar yaratib 
bermoqda, — deydi Dangʻara tumanidagi 
“Musavartex” MCHJ shaklidagi paxta-
toʻqimachilik klasteri rahbari Farhodjon Boʻlatov. 
— Klasterlarga 2022-2023-yillar hosili uchun 
berilgan kredit boʻyicha 1-avgust holatiga koʻra 
yuzaga kelgan penyadan voz kechildi. Tijorat 
kreditidan majburiyati bor boʻlgan korxonalarni 
sogʻlomlashtirish chora-tadbirlari ishlab chiqildi. 
Faoliyatini barqarorlashtirishi mumkin boʻlgan 
korxonalarning kredit muddati 7 yilgacha 
uzaytirib berilayotgani soha rivojida muhim 
qadam boʻldi. Paxtani oʻz vaqtida, nobud qilmay 
terib olish uchun fermerlarga tonnasiga 1 million 
soʻmdan subsidiya berilayotgani, korxonalar 
oʻz mablagʻi hisobidan paxta yetishtirsa yoki 
xarid qilsa, xomashyo qiymatining 10 foizi 
qoplanishi hamda tez kunlarda toʻqimachilikda 
“ishonchli eksportchi” dasturi boshlanib, 
eksport oldi moliyalash tizimi yoʻlga qoʻyilishi 
hamda toʻqimachilikda “dolzarb yuz kunlik” 
eʼlon qilingani katta imkoniyatdir. Endi 
toʻqimachilik zanjiridagi barcha korxona uchun 
ijtimoiy soliq stavkasi 1 foiz etib belgilanadi. 
Iqtisodiyot va moliya vazirligiga tola, ip-
kalava va mato ishlab chiqaruvchi korxonalar 
uchun ham soliqni yengillashtirish boʻyicha 
taklif kiritish topshirildi. Ishchi-xodimlarining 
farzandlari uchun bogʻcha ochgan toʻqimachilik 
korxonalariga har bir tarbiyalanuvchiga 
subsidiya ajratiladi. Xomashyo qancha koʻp va 
sifati yuqori boʻlsa, manfaatdorlik ham shunga 
yarasha boʻladi. Hozirga qadar paxtani qayta 
ishlash, ip yigiruv va momiq sochiqlar ishlab 
chiqarish loyihasini ishga tushirdik. Paxta 
chigitidan yogʻ ishlab chiqarish yoʻnalishida 
loyihalarni amalga oshiryapmiz. Bu dunyo 
bozoriga xomashyo emas, tayyor mahsulot 
yetkazib berish imkonini yaratmoqda.

Toʻqimachilik korxonalari deganda, avvallari 
shovqin-suron, atrofi chang-toʻzondan iborat 
manzara koʻz oʻngimizda gavdalanardi. Bu 
yerda ishlab chiqarilgan paxta tolalarining 
asosiy qismi temir yoʻl orqali oʻzga yurtlarga 
olib ketilgan. Egatlar oralab yil davomida 
mehnat qilgan dehqonlar hech qanday manfaat 
topmagan. Bugun bu boradagi holat, manzara 
oʻzgacha. Quyoshli ona zaminimizda pishib 
yetilgan sarxil hosil shu yerda qayta ishlanib, 
tayyor mahsulot sifatida ichki va tashqi bozorga 
sotilyapti. Bu yoʻnalishlarni qamrab olgan 
yangidan yangi ishlab chiqarish korxonalari 
boʻy koʻrsatmoqda. Bir maromda, yuqori unum 
bilan ishlayotgan dastgohlar, ishidan mamnun 
mahoratli ishchi-xizmatchilar Oʻzbekiston paxta 
va toʻqimachilik sanoatining yorqin istiqbolidan 
soʻzlaydi.

Rasuljon KAMOLOV,
“Yangi Oʻzbekiston” muxbiri

qiymati 15 million dollarlik trikotaj mahsulotlari ishlab chiqarish loyihasi 
amalga oshirildi. Loyihaning yillik eksport qiymati 5 million dollarga teng.

Bandixon — Surxondaryo viloyatidagi eng kenja 
tumanlardan biri. Ushbu tuman davlatimiz rahbari 
tashabbusi bilan tashkil etilib, uni kompleks 
ijtimoiy-iqtisodiy rivojlantirish dasturi qabul 

qilingan edi. 

Bandixon:

HADIK  O‘RNINI  ISHONCH  VA  
HAYOTDAN  ROZILIK  HISSI  EGALLADI

Yangicha yondashuvlar

XXI asr dunyoga yangi tartiblarni olib 
kirdi. Bugun davlatlarning kuch-qudrati 
nafaqat tabiiy boyliklar yoki sanoat 
imkoniyatlari, balki aqliy salohiyat, 
yangi gʻoyalar va bilimli insonlar 
bilan oʻlchanmoqda. Shu asnoda faqat 
xomashyoga asoslangan eski iqtisodiy 
modellar oʻz ahamiyatini yoʻqotmoqda. 
Zamon bilan hamnafas boʻla olmagan 
mamlakatlar esa global taraqqiyotdan 
ortda qolishi muqarrar. Toʻrtinchi sanoat 
inqilobi davrida raqamli texnologiyalarni 
yaxshi oʻzlashtirgan, dunyo miqyosida 
fikrlay oladigan va yangiliklar yaratadigan 
avlodgina mamlakatning barqaror 
rivojlanishini taʼminlaydi.

Bugun kashfiyotlar, yangiliklar, ilm-
fandagi oʻzgarishlar odamlarni avvalgidek 
hayratlantirmay qoʻydi. Aksincha, 
shunday boʻlishi kerakdek qabul 
qilayotirmiz. Maktab partasida oʻtirib, 
bir paytning oʻzida dunyoning bir qancha 
nufuzli oliygohlariga oʻqishga qabul 
qilinayotgan yigit-qizlar muvaffaqiyati 
ham yangi avlod vakillaridan kutiladigan 
tabiiy natija boʻlib qoldi. Zero, bugun 
bunga sharoit ham, imkon ham bor. 
Qolaversa, ixtisoslashtirilgan maktablar 
tashkil etilgani taʼlimning oʻrta boʻgʻini 
imkoniyatlarini koʻrsatish barobarida 
yoshlarni oliy taʼlim bosqichiga 
ruhlantiradigan koʻprik vazifasini ham 
oʻtayapti.

OLIY  TA’LIMGA  KIRISHDA 

YUZ FOIZLIK  NATIJA

Aynan shu haqiqatni chuqur anglagan holda 
yangi Oʻzbekiston oʻz taraqqiyotining eng toʻgʻri 
yoʻli sifatida yoshlarning bilimiga sarmoya 
kiritish va raqamli iqtisodiyotni rivojlantirishni 
tanladi. Bu shunchaki iqtisodiy oʻsishga 
erishish emas, balki XXI asrda mamlakatning 
raqobatbardoshligi va mustaqil taraqqiyot 
yoʻlini taʼminlashga qaratilgan juda muhim 
qarashdir. Buni, shuningdek, Uchinchi Renessans 
poydevorini qurishga qaratilgan eng asosiy gʻoya 
deb atasa boʻladi.

Tanlov natijalarini bugun hayotimizning 
har bir sohasida yaqqol koʻrish mumkin. 
Prezidentimizning joriy yil Yoshlar kuniga 
bagʻishlangan uchrashuvdagi nutqi bu boradagi 
ishlar yuksak samara berayotganini yana bir bor 
koʻrsatdi.

Mamlakatimiz yoshlarining eng nufuzli 
oliygohlarga oʻqishga kirayotgani buning yorqin 
dalilidir. Oʻtgan yilning oʻzida yurtimiz yoshlari 
dunyoning eng yetakchi 500 oliygohiga oʻqishga 
kirish boʻyicha Markaziy Osiyoda birinchi oʻrinni 
egalladi. Eng muhimi, bilimli yigit-qizlarimiz 
ilk bor jahonning eng ilgʻor 5 ta oliygohiga 
oʻqishga kirib, tarixiy natijani qayd etdi. Bu 
intellektual toʻlqin mamlakatda yaratilgan yangi 
taʼlim tizimining samaradorligini koʻrsatadi. 
Mana shu yoshlar ertaga yuqori malakali 
kadrlar sifatida yurtimizga qaytib, islohotlarning 
harakatlantiruvchi kuchiga aylanadi. Bugun 
oʻzbekistonlik 30 yigit-qiz dunyoning eng 
yetakchi 10 ta universitetida, 500 nafari kuchli 
100 talikka kirgan va 1500 nafari yetakchi 300 
talikdan joy olgan nufuzli taʼlim dargohlarida 
tahsil olmoqda. Bu yutuqlar islohotlarning 
avvalida asos solingan va bugun oʻz mevasini 
berayotgan “ilm — tarbiya — innovatsiya” 
zanjirining tabiiy natijasidir. Mamlakatimiz 
oliygohlarida aynan shu qoida asosida taʼlim 
berilayotgani tufayli yoshlar nafaqat chuqur bilim 
va zamonaviy koʻnikmalar, balki yuksak odob-
axloq ruhida tarbiyalanmoqda. Ular oʻrgangan 
bilimini foydali loyihalarga aylantirib, Vatan 
rivojiga hissa qoʻshishni oʻz oldiga maqsad qilib 
qoʻymoqda.

Bilimli avlod kuchli iqtisodiyotning 
mustahkam poydevoridir. Bu haqiqatning eng 
yorqin isbotini bugun tez rivojlanayotgan axborot 

Mamlakat miqyosida faoliyat yuritayotgan 
182 ta ixtisoslashtirilgan maktab orasida Navoiy 
shahridagi 1-ixtisoslashtirilgan maktab-internat 
oʻziga xos oʻrin tutadi. 2022-yildan faoliyat 
boshlagan bu taʼlim dargohining pedagog-xodimlari 
va oʻquvchilari qisqa muddatda oʻzining bilimi 
va salohiyati, iqtidorini namoyish etib, koʻplab 
yutuqlarga erishib kelyapti. Ayni paytda maktabda 
50 ga yaqin pedagog 450 dan ortiq oʻquvchiga 
taʼlim-tarbiya beryapti. Oʻqituvchilarning 37 nafari 
oliy toifali, 39 nafari milliy va xalqaro sertifikatga 
ega. Toʻgʻri, bugun taʼlim jarayoniga ilgʻor xorijiy 
tajriba, elektron darsliklar, raqamli texnologiyalar 
joriy qilinayotgani oʻquvchilarning zamonga 
mos ilm olishiga keng imkoniyat yaratyapti. 
Biroq zamonaviy pedagogik texnologiyalardan 
foydalana olish uchun ham muallim zamon 
bilan hamnafas boʻlishi kerak. Shu bilan birga, 
oʻquvchi eʼtiborini torta olish mahorati yetarli 
boʻlishi darkor. Ixtisoslashtirilgan maktab-
internatdagi taʼlim jarayonida ayni jihatlarga 
jiddiy yondashiladi. Shu bois, yaqinda oliy oʻquv 
yurtlariga kirish imtihonlari natijalari eʼlon 
qilingach, maktab-internat bitiruvchilarining 
muvaffaqiyati jamoatchilik tomonidan eʼtirof 
etildi. Taʼlim muassasasining barcha bitiruvchisi 
OTMlarga oʻqishga qabul qilindi. Oʻquvchilarning 
42 nafari davlat granti, 18 nafari shartnoma asosida 
nufuzli oliygohlarda tahsil oladi.

— Men juda baxtiyor otaman, — deydi 
navoiylik Xurshid Qurbonov. — Sababi ikkinchi 
farzandim Anvar Qurbonov ushbu maktab-
internatni oltin medal bilan tugatib, muddatidan 
oldin talaba boʻldi. Buning zamirida mamlakatimiz 
taʼlim tizimidagi islohotlar va Uchinchi Renessans 
poydevorini qoʻyishdagi dadil qadamlar turibdi. 
Oʻzim pedagog boʻlganim uchun bu natijaga 
erishish yoʻlida ustozlari qanchalik mehnat qilgani, 
zahmat chekkanini yaxshi bilaman.

Ilm egallash igna bilan quduq qazishga 
tenglashtirilar ekan, ilm oʻrgatish mashaqqati 
ham undan kam boʻlmaydi. Oʻz ustida tinimsiz 
ishlash, faoliyatining yangi qirralarini namoyon 
etish pedagog kasbiy rivojlanishining muhim 
omilidir. Joriy yilda oʻqituvchilar oʻrtasida 
fizika va kimyo fanlari boʻyicha oʻtkazilgan 
olimpiadada 1-oʻrinni egallagan kimyo fani 
oʻqituvchisi Dilshod Norqulov, faxriy oʻrinlarni 

qoʻlga kiritgan fizika fani oʻqituvchilari 
Boburjon Halimov, Jahongir Xolmoʻminovni 
izlanuvchan pedagoglar sirasiga kiritish 
mumkin. Ustozlarining oʻgiti, koʻrsatmalariga 
amal qilgan oʻquvchilar ham turli tanlov va 
olimpiadalarda yuqori natijalarga erishib 
kelmoqda.

Maktab-internat direktori Odil Norovning 
aytishicha, 2024/2025-oʻquv yilida muassasa 
oʻquvchilari 248 ta milliy va xalqaro sertifikatni 

qoʻlga kiritgan. Muddatidan oldin talabalar safiga 
qabul qilingan bitiruvchilarning 11 nafari eng 
yuqori (189) ballni toʻpladi. Dilnura Narzullayeva, 
Javohir Ixtiyorov, Anvar Qurbonov, Amirxon 
Tohirov, Faxriddin Yaxshiboyev chet elning 
nufuzli oliy taʼlim muassasalari grantini qoʻlga 
kiritgani, “Yangi Oʻzbekiston” universitetiga 
muddatidan avval oʻqishga qabul qilinganini 
alohida taʼkidlash joiz.

2021-yilda Navoiy viloyati hokimligi 
va xalq taʼlimi boshqarmasi “Oʻzbekiston 
mustaqilligining 30 yilligiga 30 ta maktab” 
shiori ostida 30 ta umumtaʼlim maktabidagi 
bitiruvchilarning oliy taʼlim muassasalariga toʻliq 
oʻqishga kirishini taʼminlash tashabbusi bilan 
chiqqandi. Oʻsha yili 30 ta maktabning hamma 
bitiruvchisi toʻliq oliy taʼlim muassasalariga 
qabul qilingan. Ajabmaski, mustaqillikning 35 
yilligiga 35 ta maktab shunday natija koʻrsatsa...

* * *
Guliston tuman ixtisoslashtirilgan maktab-

internati 315 oʻquvchi oʻrniga moʻljallangan. 
200 oʻrinli yotoqxona hamda 150 oʻrinli oshxona 
bilimdonlar xizmatida. Darslar 8:00 dan 17:00 
gacha davom etadi. Oʻqishdan soʻng bolalar fan, 
sport, kitobxonlik toʻgaraklarida boʻsh vaqtini 
mazmunli oʻtkazishi va bilimini mustahkamlashi 
uchun zarur sharoit yaratilgan.

Joriy oʻquv yili maktab-internat uchun omadli 
keldi. Mana, uchinchi yildirki, taʼlim muassasasi 
bitiruvchilarining oliygohga kirish koʻrsatkichi 
100 foizni tashkil etyapti. Bu yil talabalik 
maqomiga erishgan 42 oʻquvchining 35 nafari 
davlat granti, 7 nafari toʻlov-kontrakt asosida 
oliy taʼlim olish imkoniga ega boʻldi. Birgina 
Jahon iqtisodiyoti va diplomatiya universitetiga 
12 oʻquvchining grant asosida oʻqishga qabul 
qilingani quvonarli natija, albatta. Guliston tuman 

ixtisoslashtirilgan maktab-internatining 11-sinf 
oʻquvchisi Shohrux Komiljonov AQSHning 
nufuzli oliygohlaridan biriga oʻqishga kirdi.

Maktab-internatning bitiruvchi boʻlmagan 
oʻquvchilari ham bu yil rekord natijalarni qoʻlga 
kiritdi. Mahalliy va xalqaro fan olimpiadalarida 
yuqori oʻrinlarni egalladi. Tanlovlar hamda 
madaniy tadbirlarda ham maktab alohida eʼtirof 
etildi. Qisqasi, malakali 32 oʻqituvchisining 
tajribasi va mahorati oʻquvchilarining qator 
muvaffaqiyatlarida aks etdi.

— Samaradorlik oʻz-oʻzidan boʻlmaydi. 
Oʻquvchilarimizga darsdan keyingi 
mashgʻulotlarda har bir mavzu yuzasidan 
chuqurlashtirilgan bilim beriladi. Oʻzlashtirilgan 
darslar tahlil qilinadi. Oʻquvchilar oʻzi imtihon 
topshiradigan fanlardan test orqali sinaladi, — 
deydi maktab direktori Gʻolib Bozorov. 

* * *
Umumtaʼlim tizimida Qorakoʻl tajribasi 

minglab ota-onalar ishonchini qozonyapti. 
Shuning uchun ham bu hududning oʻziga 
xos tajribasi butun respublikamiz boʻylab 
ommalashyapti. Buxoro davlat universiteti 
Qorakoʻl akademik litseyini bu yil tamomlagan 
201 oʻquvchining barchasi OTMga qabul qilingani 
ham fikrimizni tasdiqlaydi. Bitiruvchilarning 191 
nafari davlat granti (95 foiz), 10 nafari toʻlov 
shartnomasi (5 foiz) asosida talabalikka tavsiya 
etildi. Litseydagi oʻqituvchilarning malakasi-yu 
tajribasi haqida aytmasak ham barchaga kundek 
ravshan. Avvalo, “ustoz-shogird” anʼanalari havas 
qilsa arzigulik darajada. Pedagoglar “Najot — 
faqat taʼlimda” shiorini mahkam tutgan. Bilimga 
chanqoq oʻquvchilar esa ustozlar mehridan 
kuch oladi. Moddiy-texnik imkoniyatlar ham 
risoladagidek. Fan xonalari zamon talabiga 
monand jihozlangan, kerakli koʻrgazmayu oʻquv 
qurollari, texnikalar bilan taʼminlangan.

Qorakoʻl akademik litseyi direktori Gʻolib 
Jumaqulov oʻquvchilarning yuqori natijalari 
haqida fikr bildirar ekan, bitiruvchilarning 95 
foiziga davlat granti nasib qilganidan gʻoyat 
xursandligini alohida taʼkidladi.

— Mana shu oʻquvchilarning barchasi oʻquv 
yili davomida milliy va xalqaro sertifikatlarni 
qoʻlga kiritdi, fan olimpiadalarida faollik 
koʻrsatib, faxrli oʻrinlarni egalladi, — deydi 
Gʻolib Jumaqulov. — Bu borada ota-onalar 
ham ustozlar bilan hammaslak, hamfikr boʻlib, 
farzandining kelajagi uchun har qanday sinovga 
yelka tutdi. Bu esa oʻz mevasini berdi. Talabalik 
ostonasida turgan oʻquvchilarimizga taʼlimning 
endigi bosqichida bundan-da ulkan yutuqlarni 
tilaymiz. Ular oliy maʼlumotni ham mana shunday 
chanqoqlik bilan olsa, albatta, mamlakatimiz 
taraqqiyotiga munosib hissa qoʻshadigan yetuk 
kadrlarga aylanadi.

* * *
Xalqimizning ertangi kuni bugun 

farzandlarimizning qanday taʼlim-tarbiya olishiga 
bogʻliq ekan, bu boradagi muammolarni hal etish 
asosiy vazifalarimizdan biri boʻlib qolaveradi. 
Ularni yechishda maqolada keltirilgan 
maktablar tajribasini namuna qilish mumkin. 
Muvaffaqiyatlar zamirida esa, albatta, ezgu niyat 
mujassam boʻladi. Yuzni soʻrasak oʻnni, oʻnni 
soʻrasak, birni qoʻlga kiritishimizda ham hikmat 
bor. Buni hayotiy misollar koʻrsatib turibdi. 
Shunday ekan, yurtimizdagi barcha maktab 
bitiruvchilarining oliygohga kirish koʻrsatkichi 
yuz foiz boʻlishini tilaymiz. Ajabmaski, kelgusi 
yili boshqa maktablar ham shu natijaga erishib, 
tilagimiz ijobat boʻlsa...

Munojat MOʻMINOVA,
“Yangi Oʻzbekiston” muxbiri

UZOQDAGI ORZU EMAS, BUGUNNING HAQIQATI

XXI asr dunyoga yangi tartiblarni olib 
kirdi. Bugun davlatlarning kuch-qudrati 
nafaqat tabiiy boyliklar yoki sanoat 
imkoniyatlari, balki aqliy salohiyat, 
yangi gʻoyalar va bilimli insonlar 
bilan oʻlchanmoqda. Shu asnoda faqat 
xomashyoga asoslangan eski iqtisodiy 
modellar oʻz ahamiyatini yoʻqotmoqda. 
Zamon bilan hamnafas boʻla olmagan 
mamlakatlar esa global taraqqiyotdan 
ortda qolishi muqarrar. Toʻrtinchi sanoat 
inqilobi davrida raqamli texnologiyalarni 
yaxshi oʻzlashtirgan, dunyo miqyosida 
fikrlay oladigan va yangiliklar yaratadigan 
avlodgina mamlakatning barqaror 
rivojlanishini taʼminlaydi. texnologiyalari sohasida koʻrishimiz mumkin. 

Bir necha yil oldin faqat poytaxtda boʻlgan 
axborot texnologiyalari markazlari bugun AT 
park koʻrinishida butun mamlakat boʻylab, 
hatto eng chekka hududlarda ham ochilib, 1400 
dan ortiq kompaniyani birlashtirdi. Mazkur 
imkoniyatlarning markazdan hududlarga ham 
koʻchishi iqtidorli yoshlarning oʻz viloyatida turib 
muvaffaqiyatli karyera qurishini taʼminlamoqda. 
Bular shunchaki ish oʻrinlari emas, balki munosib 
hayot kechirish va doimiy rivojlanish imkonini 
beradigan kelajak kasblaridir. Kompaniyalar 
sonining qisqa vaqtda yuksak darajada oʻsishi, 
oʻz navbatida, oʻn minglab yangi, maoshi yaxshi 
va eng muhimi, aqliy mehnatga asoslangan ish 
oʻrinlari yaratilganini bildiradi. Eʼtiborlisi, bu 
ish oʻrinlarida xalqaro talablarga bemalol javob 
bera oladigan yoshlarimiz ishlamoqda. Natijada 
AT xizmatlar eksporti keskin oʻsib, 2024-yilda 
1 milliard dollarga yaqinlashdi. Bu raqam 
Oʻzbekistonning jahon AT bozorida oʻz oʻrniga 
ega boʻlayotganini koʻrsatadi.

Bunday katta yutuqlar ortida tasodif emas, 
balki puxta oʻylangan va tizimli davlat siyosati 
mujassam. “Bir million oʻzbek dasturchisi” kabi 
loyihalar yoshlar orasida dasturlashni oʻrganishni 
ommalashtirayotgan boʻlsa, turli startaplar 
tadbirkorlik bilan shugʻullanishiga katta turtki 
bermoqda. Loyihalar yoshlarda jamoada ishlash, 
muammolarni hal qilish va tanqidiy fikrlash kabi 
muhim koʻnikmalarni ham shakllantiradi. Bu 
oʻrinda oliy taʼlim tizimidagi oʻzgarishlarning 
oʻrni juda muhim. Bugungi universitetlar endi 
shunchaki oʻqitadigan va diplom beradigan 
dargoh emas. Ular taʼlim, ilm-fan va yangi 
gʻoyalarni hayotga tatbiq etishni birlashtirgan 
yirik markazlarga aylanmoqda. Bu esa nazariya 
va amaliyot oʻrtasidagi tafovutni yoʻqotib, 
har bir bitiruvchining ishga tayyor mutaxassis 
boʻlib yetishishiga yordam beradi. Oliygohlar 
huzuridagi qoʻllab-quvvatlash tizimlari esa 
eng iqtidorli talabalarning gʻoyalarini haqiqiy 
biznesga aylantirish, ularga sarmoyador topish va 
kompaniyalarini ochishda koʻmaklashmoqda.

Kuchli AT mutaxassisini tayyorlash 
faqat oliygoh doirasida cheklanmaydi. Bu 
uzluksiz jarayon boʻlib, poydevori maktabda 
qoʻyilishi kerak. Chunki dasturlash va raqamli 
texnologiyalarga qiziqish aynan maktab 
davrida uygʻonadi va mustahkamlanadi. Shu 
maqsadda OTMlarning maktablar, ayniqsa, 

ixtisoslashtirilgan oʻquv muassasalari bilan 
hamkorligini kuchaytirish juda muhim. 
Oliy taʼlim muassasalari oʻqituvchilarining 
maktab oʻquv dasturlarini takomillashtirishda 
qatnashishi, muntazam mahorat darslari oʻtishi, 
iqtidorli oʻquvchilarni universitetlar huzuridagi 
toʻgaraklarga jalb qilishi eng samarali yoʻldir.

Dunyo bilan hamnafas boʻlish bugun juda 
muhim. Raqobatbardosh taʼlim muhitini yaratish 
uchun nafaqat oʻzimizning yoshlarni chet elga 
oʻqishga yuborish, balki xorijlik talabalar va 
kuchli oʻqituvchilarni yurtimizga jalb qilish ham 
kerak. Xorijiy universitetlar bilan qoʻshma taʼlim 
dasturlarini koʻpaytirish, chet tilidagi darslar 
sonini oshirish yaxshi natija beradi. Bunday 
muhitda mahalliy talabalar dunyoning eng 
ilgʻor bilimlari va madaniyatlari bilan bevosita 
tanishish imkoniga ega boʻladi. Bu ishlar xalqaro 
ilmiy hamjamiyat bilan aloqalarni yaxshilash, 
universitetlarning xalqaro reytinglardagi oʻrnini 
yuksaltirish va eng muhimi, talabalar uchun 
sogʻlom raqobat muhitini yaratishga xizmat 
qiladi. Mamlakatda AT sohasi uchun yaratilgan 
qulay sharoit uni butun dunyodan kelgan “raqamli 
koʻchmanchilar” (yaʼni masofadan ishlaydigan 
mutaxassislar) uchun ham jozibador hududga 
aylantirmoqda.

Bu jarayon raqamli texnologiyalarning 
nafaqat iqtisodiyotga, balki ijtimoiy hayotga ham 
chuqur kirib borishini taʼminlamoqda. Masalan, 
bank-moliya sohasidagi katta oʻzgarishlarni 
olaylik. QR-kodli toʻlovlar, onlayn kredit 
berish va masofadan turib shaxsni aniqlash 

kabi texnologiyalar tufayli 2024-yilda onlayn 
toʻlovlar summasi 700 trillion soʻmdan oshdi. 
Ayni raqamlar ortida vaqt tejalishi, xizmatlar 
sifati oshishi va millionlab inson uchun 
yaratilgan qulayliklar mujassam. Bu shunchaki 
qulaylik emas, balki yashirin pul aylanmasining 
kamayishi, moliyaviy ishlarning ochiq-oydin 
boʻlishi va aholining moliyaviy savodxonligini 
oshirishga xizmat qilayotgan kuchli omildir.

Davlatimiz rahbarining tashabbusi bilan 
boshlangan “Dolzarb 90 kun” loyihasi esa 
yoshlarning taʼtil vaqtini mazmunli oʻtkazishi 
uchun ajoyib tajriba boʻldi. Ilgari yozgi taʼtilda 

boʻsh vaqtini bekor oʻtkazadigan yoshlar endi 
maxsus tashkil etilgan oromgohlar, madaniy 
markazlar va korxonalarda oʻz bilimini amalda 
sinab koʻradi. Ular nafaqat kasbiy koʻnikma 
orttirdi, balki kelajakda qaysi sohada ishlashni 
aniq belgilab olish imkoniyatiga ega boʻldi. Oliy 
taʼlim muassasalari ham bu ishga faol qoʻshilib, 
minglab yoshlarga haqiqiy loyihalar ustida ishlash 
tajribasini taqdim etdi. Bu yosh mutaxassisning 
oʻqishni bitirib, ishga borganida nazariya va 
amaliyotni uygʻunlashtirishda qiynalmasligini 
taʼminlaydi.

Raqamlashtirishning foydasi elektron 
davlat xizmatlarida ham yaqqol koʻrinmoqda. 
Xizmatlar sonining 3 barobar ortishi va aholining 
80 foizi ulardan foydalanayotgani fuqaro 
va davlat oʻrtasidagi munosabatlar ochiq va 
samarali, butunlay yangi bosqichga chiqqanidan 
dalolat beradi. Ushbu raqamli transformatsiya 
byurokratiya va korrupsiyaga qarshi kurashning 
eng samarali vositalaridan. Raqamlashtirilgan har 
bir xizmat qonun oldida barcha barobar boʻlgan 
adolatli jamiyat sari qoʻyilgan qadamdir. Endi 
oddiy fuqaro arzimagan maʼlumotnoma uchun 
idorama-idora yugurib yurmaydi, ovoragarchilik 
va poraxoʻrlikka duch kelmaydi. Bu oʻzgarishlar 
odamlarning davlat, adolat va islohotlar natijasiga 
ishonchini yanada mustahkamlaydi.

Yutuqlar zamirida, shubhasiz, davlat 
tomonidan yaratilgan puxta va samarali yordam 
tizimi turibdi. AT park aʼzolari uchun joriy 
etilgan soliq imtiyozlari va boshqa qulayliklar 
Oʻzbekistonni mintaqadagi eng jozibali AT 
xabga aylantirmoqda. Qulay biznes muhiti 
iqtidorli yoshlarning oʻz vatanida qolib, xalqaro 
miqyosdagi loyihalarni amalga oshirishiga 

zamin yaratmoqda. Bu nafaqat mahalliy 
kompaniyalarning rivojlanishiga, balki 
dunyoga mashhur yirik kompaniyalarning ham 
mamlakatga kirib kelishi, oʻz ofislarini ochib, 
yoshlar uchun yangi ish oʻrinlari yaratishiga 
turtki bermoqda. Natijada yoshlar oʻrtasida 
sogʻlom raqobat kuchayib, ular oʻz ustida tinimsiz 
ishlash, eng yangi texnologiyalarni oʻrganishga 
intilmoqda. Jamiyatda ham fikr oʻzgardi: bugun 
dasturchi, AT muhandis yoki startap asoschisi 
boʻlish eng obroʻli va kelajagi porloq kasblardan 
biriga aylandi.

Shuningdek, raqamli texnologiyalar qishloq 
xoʻjaligi, transport, tibbiyot kabi sohalarga ham 
yangi ruh bagʻishlamoqda. Qishloq xoʻjaligida 
dronlar yordamida hosilni tahlil qilish, “aqlli” 
sugʻorish tizimlari orqali suvni tejash, transportda 
yuk tashishni optimallashtirish kabi yangiliklar 
mahsulot tannarxini arzonlashtirish va sifatini 
oshirishga xizmat qilmoqda. Bu innovatsiyalar 
nafaqat iqtisodiy samara beradi, balki tabiiy 
resurslardan oqilona foydalanishga ham katta 
hissa qoʻshadi. Taʼlimda masofaviy texnologiyalar 
chekka hududlardagi yoshlarga ham poytaxtdagi 
eng kuchli oʻqituvchilarning darslarini koʻrish 
imkonini bersa, tibbiyotdagi yangi tizimlar 
malakali shifokor maslahatini eng olis qishloqlarga 
ham yetkazib bermoqda. Bularning barchasi 
yosh dasturchilar, muhandislar va loyiha 
boshqaruvchilarining tinimsiz mehnati natijasidir.

Oldinda turgan vazifalar yanada keng 
qamrovli. Galdagi maqsad nafaqat dasturchilar, 
balki sunʼiy intellekt, katta maʼlumotlarni tahlil 
qilish, kiberxavfsizlik, blokcheyn kabi eng 
murakkab va kelajagi buyuk yoʻnalishlarda 
xalqaro talablarga javob beradigan, yangicha 
fikrlaydigan kadrlar avlodini tayyorlashni 
yanada kuchaytirishdir. Ushbu sohalar kelajak 
iqtisodiyotining asosini tashkil etishini hisobga 
olsak, bugungi sarmoya ertangi global yetakchilik 
uchun poydevor boʻladi. Yoshlarning xalqaro 
maydondagi yutuqlari, ularning koʻzidagi ishonch 
esa maqsadlariga erishish uchun mustahkam 
zamin yaratadi.

Yangi Oʻzbekiston oʻz kelajagini yer 
ostidagi boyliklarda emas, balki universitet 
auditoriyalari, texnopark laboratoriyalari va yosh 
ixtirochilarning qalbidagi umid uchqunlarida 
koʻrmoqda. Bu eng toʻgʻri va uzoqni koʻzlagan 
tarixiy qarordir. Zero, har qanday tabiiy boylik 
bir kun tugashi mumkin, ammo inson aqlining, 
bilim va ijodiy salohiyatining chegarasi yoʻq. 
Uchinchi Renessans uzoqdagi orzu emas, balki 
har bir oʻquv xonasi, har bir AT markazi, har 
bir startapda hozirning oʻzida qurilayotgan 
haqiqatdir. Bugunning asosiy vazifasi ana shu 
cheksiz imkoniyatni roʻyobga chiqarish uchun 
yoshlarga barcha sharoitni yaratib berish, ularni 
doimo qoʻllab-quvvatlashdir. Ishonchimiz 
komilki, bugungi shijoatli va vatanparvar avlod 
oʻz bilimi, iqtidori va Vatanga muhabbati bilan 
Uchinchi Renessansning haqiqiy bunyodkorlariga 
aylanadi.

Shavkat TOʻRAYEV,
Toshkent axborot texnologiyalari 

universiteti prorektori,
Ortiq ROʻZIBOYEV,

texnika fanlari nomzodi, dotsent

BUNGA QANDAY OMILLAR 
ORQALI ERISHISH MUMKIN?

UCHINCHI  RENESSANS

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

Bugun kashfiyotlar, yangiliklar, ilm-
fandagi oʻzgarishlar odamlarni avvalgidek 
hayratlantirmay qoʻydi. Aksincha, 
shunday boʻlishi kerakdek qabul 
qilayotirmiz. Maktab partasida oʻtirib, 
bir paytning oʻzida dunyoning bir qancha 
nufuzli oliygohlariga oʻqishga qabul 
qilinayotgan yigit-qizlar muvaffaqiyati 
ham yangi avlod vakillaridan kutiladigan 
tabiiy natija boʻlib qoldi. Zero, bugun 
bunga sharoit ham, imkon ham bor. 
Qolaversa, ixtisoslashtirilgan maktablar 
tashkil etilgani taʼlimning oʻrta boʻgʻini 
imkoniyatlarini koʻrsatish barobarida 
yoshlarni oliy taʼlim bosqichiga 
ruhlantiradigan koʻprik vazifasini ham 
oʻtayapti.

Iftixor

Turobbek Toʻrabekov 1921-yil oktabrdan 
Samarqand CHKga ishga olinadi. Shundan 
soʻng Jizzax VCHK rahbarligiga tayinlanadi. 
1922-yil bahorida Samarqanddan Fargʻonaga 
ketayotgan turk ofitseri Savurbey afandi 
Muhiddin Xoʻjayevning uyida bir kecha mehmon 
boʻladi. Shu munosabat bilan boʻlgan yigʻinda 
Savurbey sovetlarning qizil mustamlakachilik 
siyosati va Turkistonda “bosmachilikka qarshi 
kurash” bahonasida amalga oshirayotgan 
qonli xunrezliklari haqida soʻzlab beradi. Ular 
“bosmachi” deb aslida millat va din uchun 
Turkiston ozodligi yoʻlida qizil bosqinchilarga 
qarshi chiqqan har qanday inson yoʻq 
qilinayotganini aytadi. Suhbatdan dahshatga 
tushgan Turobbek “Unda yaqinda hammamiz 
“bosmachi” boʻlamiz”, deb qichqirib yuboradi.

1922-yil may oyida sovet hukumatining tili 
boshqa, ishi boshqa siyosatidan norozi boʻlgan 
Turobbek Toʻrabekov Jizzax ugormilitsiya 
boshligʻi Maʼmur Yoʻldoshev, Jizzax 
volosijroqoʻmi raisi Abdulkarim Jonsoʻfiyev 
— jami 10 yigit qurollari bilan milliy istiqlol 
kurashchilari safiga oʻtib ketadi. Ular Sangzorda 
samarqandlik Ochilbek bilan uchrashadi. 
Bu paytda Zarafshon vodiysida Ochilbek, 
Hamroqulbek, Matcho beklari hamda Oʻratepada 
Xolboʻtabek qizil askarlarga qarshi jang qilardi. 
T.Toʻrabekov, M.Yoʻldoshev, A.Jonsoʻfiyev 

Farmon matbuotda eʼlon qilingan 
kuniyoq xonadonimizga fargʻonalik adabiyot 
ixlosmandlari, rahmatli dadamning yoru 
birodarlari, shogirdlari qutlash uchun kirib keldi. 
Haligacha “muborak boʻlsin”ga kelayotgan 
mehmonlarning qadami arigani yoʻq. Ehtirom va 
qutlovlardan volidam Karomatxon Obidjonova 
va butun oila aʼzolarimizning boshi osmonga 
yetdi. 

Davlatimiz rahbari adabiyot va sanʼat 
namoyandalariga hamisha mehr va ehtirom 
koʻrsatadi. Otam hayotlik paytlarida ham 
bunday ehtiromdan koʻp va xoʻb bahramand 
boʻlib, doim shukronalar keltirardi.

Hamon esimda, Prezidentimiz 2017-yil 
3-avgust kuni mamlakatimiz ijodkor ziyolilari 
bilan tarixiy uchrashuv oʻtkazib, milliy 
madaniyatimiz, adabiyot va sanʼatimizni 
rivojlantirish bilan bogʻliq dolzarb masalalar, 
ularni hal etish yoʻllari, bu yoʻlda ijodiy 
uyushmalar va davlat tashkilotlari oldida turgan 
muhim vazifalar yuzasidan atroflicha fikr 
yuritib, ijod ahli oldiga zamon qahramonlari 
haqida badiiy asarlar, kitoblar yozish, filmlar 
suratga olish vazifalarini qoʻydi. Bu nufuzli 
anjumanda otam ham ishtirok etgan edi. Shu 
kuniyoq Toshkentdan Fargʻonaga qaytib, ushbu 
suhbat, davlatimiz rahbarining daʼvatli fikrlari 

1972-yildan matnshunoslikka kirishdim. 
Oʻsha yili Navoiy, Ogahiy va Muqimiy 
asarlari nashrining har bir kitobidan minglab 
matn nuqsoni topib, umrimni shu sohaga 
bagʻishlashga chogʻlandim. Natijada 
lugʻatshunos, boburshunos, navoiyshunos, 
tabdilchi olim sifatida shakllandim. Oʻzbek 
mumtoz adabiyotining 16 ta namunasini 
arab yozuvidan kirill va lotin alifbosiga 
koʻchirdim, Navoiy va Bobur asarlarini asliyat 
va hozirgi tilga oʻgirib, qayta-qayta toʻgʻrilab, 
nashr ettirdim. 1978-yilda professor Hamid 
Sulaymonov meni bir “Jiguli” bahosidan 
yuqori pul — 8000 soʻm bilan mukofotlagan. 
Bobur fondining xalqaro “Bobur” mukofoti 
bilan taqdirlandim. 2018-yilda “Oʻzbekistonda 
Respublikasida xizmat koʻrsatgan madaniyat 
xodimi” unvoniga munosib koʻrildim.

Kuni kecha esa Prezidentimiz — 
kitobxonlik va kitobsevarlik bayroqdori 
kamtarin xizmatimni “Mehnat shuhrati” 
ordeni bilan taqdirladi. Hayotdagi oliy 
maqsadim: mumtoz adabiyot namunalarini 
toʻgʻri holatda nashrga tayyorlash, xalqimizga 
hozirgi oʻzbek tilida Navoiy va Bobur 

Turobbek Toʻrabekov 1898-yil Zominning 
Achchiq qishlogʻida oʻziga toʻq dehqon oilasida tugʻilgan. 

Avval eski maktabda, keyin 5 yillik 
rus-tuzem maktabida taʼlim olgan. Shundan soʻng 

1917-yil fevralgacha Zomin pristavida tilmoch boʻlib 
ishlaydi. Oktyabr inqilobidan soʻng 

1919-yilgacha Qoratosh volos ijroqoʻmida rais boʻldi. 
Keyin u Jizzax ugorijroqoʻmiga saylanadi. Toʻrt oy oʻtib 

esa Jizzax ugormilitsiyada 
militsiya boshliqligiga tayinlanadi.

Bahrom IRZAYEV,
Vazirlar Mahkamasi huzuridagi 
Qatagʻon qurbonlari xotirasi 
davlat muzeyi bosh ilmiy xodimi

1923-yilgacha 200 yigit bilan istiqlolchilar 
safida bolsheviklarga qarshi kurashadi. Ularga 
Anvar poshshoning yigitlaridan Yusuf Ziyobey, 
Zaki Validiy Toʻgʻon — 5-6 nafar tatar harbiysi 
maslahatchi edi. Biroq istiqlolchilar qizil askarlar 
bilan janglarda muttasil katta qurbonlar bera 
boshladi. Istiqlol kurashining ayrim yetakchilari 
shoʻrolar bilan kelishib, kafolat xatlari oladi. 
Turobbekning yuborgan xatini Xolboʻtabek ham 
inkor etadi. Shunday bir ogʻir sharoitda yigitlar 
Afgʻonistonga chekinishga qaror qiladi. Shu 
vaqtda Toshkentdan Eshonjon hazrat “Milliy 
ittihod” tashkiloti nomidan Turobbekka xat 
yoʻllab, mufti Sadriddinxonni Afgʻonistonga 
bezarar yetkazish vazifasini topshiradi. Mufti 
Sadriddinxon shogirdi taniqli olim Fotih 
Karimiyning ukasi Orif Karimiy bilan kelib 
qoʻshiladi. Sadriddinxon Afgʻoniston orqali 
Hindistonga oʻtib, u yerdagi madrasalarga borib 
joylashishini aytadi. Ular mufti Sadriddinxon, 
Someʼ poshsho, Abdukarim Jonsoʻfiyev — jami 
150 kishi Qorategingacha piyoda borib, undan 
Koʻlob tomonga yoʻl oladi. 

Turobbek Toʻrabekov Koʻlob yoʻlida uch-
toʻrt kun qolib, ortidan kelayotgan akalari va 
doʻsti Maʼmur Yoʻldoshev, jami 12 kishini kutib 
oldi. Ular bir oy deganda, Rustak, Xonobod 
orqali Afgʻonistonga kirib boradi. Someʼ poshsho 
Afgʻonistondagi Turkiya konsulligi orqali bir 

miqdor pul olib, hammaning beziyon Eronga 
oʻtishiga erishadi. Turobbek Mashhadga borib, 
1927-yilgacha turli ishlar bilan mashgʻul boʻldi. 
Mufti Sadriddinxonning oldiga tez-tez borib, 
ahvolidan xabar olib turardi. Akasi Hazratqul 
Saraxsda Abdulla Soriyev degan kishining 
xizmatiga kirib oshpazlik qiladi. Turobbek 
Toʻrabekov vatandoshlar bilan aloqani ushlash 
uchun shaharda etikdoʻzlik, sahroda turkman 
tuyakashlariga yozarlik (mirzalik) qiladi. Hatto 
mufti Sadriddinxonning soʻrovi bilan 1927-
yil mart oyida maxfiy tarzda vatanga qaytib, 
bir muddat yashagach, yana Eronga boradi. 
Turobbek Turkistonda koʻrgan-kechirganlari 
toʻgʻrisidagi yozuvlarini Zaki Validiy Toʻgʻon 
hamda Mustafo Choʻqayga yuboradi. Uning 
axboroti “Yangi Turkiston” gazetasining 1927-
yil 5-6-sonida maqola sifatida chop etiladi 
va unda sovetlarning barcha kirdikorlari fosh 
qilingan edi. Berlindan Istanbulga kelgan Ahmad 

Zakiy Validiy Turobbekka bir necha bor xat 
yoʻllab, Yevropaga borib Mustafo Choʻqay bilan 
Turkiston istiqloli masalasini Millatlar ligasiga 
olib chiqishda yordam berishini soʻraydi. Biroq 
shu kunlarda qishloqdoshi mulla Abdurahmon 
Boyqoʻziyevning yolgʻon bilan toʻla xati 
Turobbek Toʻrabekovga yetib boradi. Unda qizil 
askarlar tomonidan qancha bolalar va ayol-qizlar 
qamoqqa olingani, agar qishloqqa qaytmasa, 
hammasini qatl etishlari bitilgan edi. Turobbek 
doʻstlari bilan rozilashib, Vatanga qaytishini 
maʼlum qiladi. Doʻstlarining “Balki bu hiyladir”, 
deyishiga qaramay, dushmanning naqadar razil va 
vahshiyligini bilgani uchun fikridan qaytmaydi. 
Jigarlari Usmonbek, Hazratqul esa ukasi 
Turobbekka ergashadi.

1928-yil avgustda Turobbek akalari 
Usmonbek, Hazratqul bilan SSSRga qaytib 
keladi. Maʼlum boʻladiki, xat yolgʻon, faqat 
Turobbekka qidiruv belgilangan ekan. Usmonbek 

va Hazratqul Toʻrabekovlar 
toʻgʻri qishloqqa kelib, 

dehqonchilik bilan kun kechira 
boshlaydi. 
Turobbek bir muddat qishloqdoshlari 

usta Mansur, Joniqul Shukurovning, Gʻalla
orolning Oqmulla qishlogʻida doʻsti Musabek 
Bekmatovning uyida yashirinib yashaydi. Bu 
vaqtda ravotlik doʻsti Toshbekboydan 400 
soʻm pul olib, Samarqandga doʻsti Murodxon 
Aʼloxoʻjayev, Toshkentga Orifjon Olimjonov, 
Mirzachoʻlga Abdusattor Shukurovning uyiga 
borib maslahatlashadi. Mulla Abdurahmon 
Boyqoʻziyevga hamon ishonib, ayoli, singlisi, 
akasiga yozgan xayrlashuv xatlarini topshiradi. 
U Turobbekning omonatini hamda har bir qadami 
haqidagi xabarlarni tinmay tegishli idoraga 
yetkazib turgan edi.

“Mungligʻ ayolim Bibizilol va singlim 
Norguloylarga!

Dunyoda eng vafoligʻ koʻrsatgan ayollar 
boʻlsa, ular sizlardirsiz. Bizlar uchun koʻp 
jafolar koʻrdingiz, vafolar qildingiz. Janobi 
Haq sizlardan ikki dunyoda rozi boʻlsin. Men 
sizlardan roziman. Javharoy va Anoroylarga 
mehribon boʻlarsizlar, tarbiya qilarsizlar. 
Xohlagan vafolik qilganlarning oʻgʻillari bilan 
belgilab qoʻyarsizlar. Ha, hammalaringizga baxt 
va saodatlik kunlar nasib qilsin. Inshaalloh, bu 
kun boʻlmasa, tongla bir birimizni koʻrarmiz. 
Aslo xafa boʻlmaysizlar. Hamisha duolaringizdan 
umidvorman. Men siz, ojizlarni qutqazmoq 
uchun oʻlim tarafiga oʻynab boraman. Yosh ketti 
demaysizlar. Men bu oʻlimni oʻzim uchun baxt 
bilaman. Chunki mardlik bilan toʻgʻri yoʻlgʻa jon 
beraman! Javharoy va Anoroylarning yuzlaridan 
oʻparsiz. Hammalaringizni Xudoga topshirdim. 
Biytemir otamizga va Tavboygʻa, boshqa hamma 
soʻrogʻonlargʻa abadiy salom. Rozi boʻlsunlar. 
Kulib turib, sizlara egilib salom qoldirgan 
Turobbek Toʻrabekuf”.

Alvido / imzo/.

Vasiyatnoma
“Dunyoda yagona jonkuyarim Hazratquli 

Toʻrabek oʻgʻliga!
Dushmanlar sehr va jodu bilan koʻp 

oyogʻimni bogʻladilar. Men adolat torozusigʻa 

yosh goʻdak begunohlarning boshlari bilan oʻz 
boshimni tortdim. U yosh goʻdaklarning boshlari 
ogʻir keldi. Uning uchun insoniyat vijdonim 
mazkurlar uchun jonimni qurbon qilishga amr 
va farmoyish etdi. Shu sababli haq va adolat 
qonunigʻa itoat qildim. Buyuk shavq va havaslar 
bilan umid bogʻladigʻim Vatan muqaddasni 
tark oxiratga safar qilishga qaror berdim. 
Boʻynimga yuklangan vazifani toʻgʻrilik bilan 
ado qildim hamda mardlik bilan jon beraman. 
Mening maslakdoshlarim tashabbusotsiz deb 
ayb qilmasunlar, men muqaddas gʻoya yoʻlinda 
jon berdim. Mendan keyingi avlodlar mening 
jasadimni bosib oʻtsinlar, yaʼni dunyoda 
har bir narsadan ortiq suygan Vatanim va 
millatimning istiqloli uchun jon bersunlar. 
Sizga va oʻrtoqlarimga abadiy salom. Mard 
va jasur kishiga yarashkan qahramonlik bilan 
kurashib gʻolib kelmay yoxud qoʻlimdan har 
bir narsam ketdi, yolgʻuz nomusim qoldi 
deb shonli va sharafli tarixa nihoyat bering, 
yigitning vazifasidur. Men magʻlub boʻlsam-da, 
nomusim qoldi. Yashasun kelajakdagi Turkiston 
istiqloli! Yosh goʻdaklarni sizga topshurdim, 
tarbiya qilarsiz. Mendan rozi boʻling. Aslo xafa 
boʻlmaysiz. Ruhimni shod qiling. Alvido.

Ukangiz Turob Toʻrabek oʻgʻli”.
Turobbek uchun tushunarsiz kunlar uzoq 

davom etmadi. 1929-yilning kuzida Munavvarqori 
Abdurashidxonov va uning “Milliy ittihod” 
tashkilotiga qarshi ochilgan soxta jinoyat ishi 
doirasida jizzaxlik 30 dan ortiq ziyoli qamoqqa 
olindi. Ular yillab turmaning qorongʻi, zax 
xonalarida mislsiz qiynoqlarga solindi. “Jinoyat 
ishi”ni esa oʻzlari qanday istashsa, shunday qilib 
bitib tashlashdi. 

1932-yil 14-oktabr kuni OGPU Oʻrta Osiyo 
boʻlimi tomonidan jami 30 kishi — Turobbek 
Toʻrabekov bilan birga akalari Usmonbek va 
Hazratqul, Murodjon Fayzullin, Muhiddin 
Xoʻjayev, Murodxon Aʼloxoʻjayev, Isʼhoq 
Xolmuhammedov, Toshbek Doʻstbekov otuvga, 
qolganlari oʻn yillab konslagerlarga nohaq hukm 
qilindi. Hatto yovuzlar bilan hamkorlik qilgan 
Abdurahmon Boyqoʻziyev ham erta bir kuni sotib 
qoʻymasin deb otib tashlandi.

Vatan ozodligi yoʻlida qoʻliga qurol tutib, 
qizil askarlar bilan mardonavor jang qilgan 
Turobbek, ogʻalari Usmonbek, Hazratqul 
Toʻrabekovlar va doʻstlari 2022-yil 19-dekabr 
kuni Oʻzbekiston Respublikasi Oliy sudi 
tomonidan oqlandi. 

“MENGA  SHU  VATAN, 
SHU  XALQ  UNVON BERGAN”

TO‘G‘RI  VA  XATOSIZ  NASHRLAR  UCHUN 
JONBOZLIK — VIJDONIY  BURCHIM

Inson qadr-qimmat, eʼzoz, 
eʼtibor topgan  yurtda yashashning zavqi 
boshqacha boʻlarkan. Prezidentimizning 

“Oʻzbekistonda ilm-fan, adabiyot, madaniyat va sanʼat 
sohalarini rivojlantirishga ulkan hissa qoʻshgan 

bir guruh marhum olim va ijodkorlarni mukofotlash toʻgʻrisida”gi 
farmoni mustaqilligimizning 34 yillik bayrami shodiyonalari arafasida 

koʻplab oilalar qatori xonadonimizga ham quvonch, shodlik olib keldi. Sababi 
padari buzrukvorim, Oʻzbekiston Respublikasi xalq shoiri 

Anvar Obidjon “Mehnat shuhrati” ordeni bilan taqdirlandi.

va bergan topshiriqlaridan ilhomlanib, katta bir 
asar yozishga bel bogʻladi.

Oʻsha yillari otam sogʻligʻi bir oz 
yomonlashib borayotgandek edi. Lekin 
ijodga ishtiyoq bilan kirishdi. Turli sohalarda 
muvaffaqiyatga erishgan insonlar, ziyolilar, 
yoshlar, usta-hunarmandlar, qoʻyingki, 
fargʻonalik zamondosh qahramonlarni izlab, 
shaharu qishloqlar, mahallalarni kezdi. Oddiy, 
samimiy, dilkash kishilar bilan suhbatlashdi. 
Bir necha oy tunlarni tongga ulab, toʻplagan 

manbalarni qogʻozga tushirib, “Fargʻonaliklar” 
nomli esse-safarnoma janridagi asarni dunyoga 
keltirdi. Asar 2018-yilda chop etilib, keng 
kitobxonlar tomonidan yuqori baholandi.

Kitob nashrdan chiqqanida otam ancha betob 
boʻlib qolgandi. Hali siyohi qurib ulgurmagan 
kitobdan bir nusxasini qoʻliga olarkan, “Menga 
shu vatan, shu xalq “Oʻzbekiston Respublikasi 
xalq shoiri” degan katta unvon bergan. Ana endi 
ijodkor sifatida yuzim yorugʻ boʻldi”, deya juda 
suyungandi. Mazkur kitob otam ijodi gulshanida 
yozilgan oxirgi asar boʻlib qoldi. 2020-yilda 
koronavirus pandemiyasi paytida dardi 
ogʻirlashib, bu foniy dunyoni tark etdi. Shukrki, 
uning ijodiy merosi, sara asarlari barhayot.

Avvalo farzand, qolaversa, shogird sifatida 
otamning yonida juda koʻp yillar, deyarli 
umrining oxirgi daqiqalarigacha birga boʻldim. 
Undan yaxshi fazilatlar, xislatlarni oʻrganishga 
harakat qildim. Kuzatish va xulosalarim 
shu ediki, u kishining ijodida bosh mavzu 
vatanparvarlik, odamiylik, sodda va samimiylik 
birinchi oʻrinda turgan. “Meshpolvon”dan 
tortib, “Onamning mamlakati” asarigacha, 
“Bahromning hikoyasi”dan tor t ib , 
“Fargʻonaliklar” kitobigacha ana shu gʻoya bilan 
sugʻorilgan edi. Bu asarlarning har bir varagʻi, 
har bir satri oʻquvchini vatanni sevish, unga 
munosib boʻlishga undaydi. 

Otam tabiatan juda kamtarin, ortiqcha 
maqtanishdan uzoq, koʻp gapirishdan koʻra koʻp 
yozishni maʼqul koʻradigan inson edi. Butun umr 
shunday kamtarona yashadi va ijod qildi. Ammo 
oʻzbek adabiyotiga 60 ga yaqin turli janrdagi 
kitoblarni maʼnaviy meros qilib qoldirdi. 

Yillar silsilasida otamdan ayrilganimizga 
besh yil boʻlsa-da, undan qolgan maʼnaviy 
boylik qadri aslo unutilgani yoʻq. Prezidentimiz 
bu maʼnaviy merosni yanada yuqori baholab, 
yuksak eʼtibor, ehtirom koʻrsatgani  uchun onam 
va barcha oila aʼzolarimiz nomidan chuqur 
minnatdorligimizni bildiraman. 

Bahrom OBIDJON,
jurnalist

Har qanday olimning ilmda 
tanlagan yoʻli boʻladi. Bu yoʻl 
umrining bosh maqsadiga 
asoslanadi. Kamina, avvalo, 
badiiyat ilmi bilan shugʻullanib, 
1972-yilda “Sheʼr sanʼatlari” 
nomli qoʻllanma yozdim. Bu kitob 
Oʻzbekiston va Tojikistonning 
oʻzbek adabiyotiga daxldor 
professor-oʻqituvchilari, talaba va 
oʻquvchilariga 25 yil xizmat qildi. 

asarlarini aʼlo tabdilda yetkazib berish 
va kitobsevarlikka yoshlarni jalb etish 
kabi xizmatlarim Prezidentimiz nazariga 
tushganidan behad mamnunman. Qolaversa, 
xorijlik adabiyotshunoslardan ham qutlovlar 
kelyapti. Jumladan, turkiyalik boburshunos 
olima Tanju Aral Seyhan meni “Mehnat 
shuhrati” ordeni bilan samimiy muborakbod 
etdi. Olima, shuningdek, mamlakatimizda ijod 
ahli yuksak qadrlanishini alohida eʼtirof qildi. 
Aslida, inson uchun oʻzining yutuqlari haqida 
gapirish juda noqulay, yaʼni xijolatli. Shunday 
boʻlsa-da, 2019-2020-yillarda eng yuqori 
natija bilan ishlashga muvaffaq boʻldim deya 
ayta olaman. Chunonchi, shu ikki yilda 14 
ta mumtoz adabiyot namunalari va “Sheʼr 
sanʼatlari” kitobimni nashrga tayyorlab, 
davlatga tegishli va xususiy nashriyotlarda 
chop ettirdim.

2006-yildan 2020-yilga qadar Alisher 
Navoiy “Xamsa”si dostonlari besh marotaba 
toʻgʻri holatda nashr etildi. “Boburnoma”ning 
tabdilini olima Karomat Mullaxoʻjayeva bilan 
hamkorlikda 8 marotaba nashr ettirdik. Alisher 
Navoiyning “Layli va Majnun” dostonini Naim 
Norqulov, “Lison ut-tayr” dostonini Sharafiddin 
Sharipov bilan hamkorlikda, “Muhokamat 
ul-lugʻatayn” asarini esa mustaqil holatda 
hozirgi oʻzbek adabiyotiga tabdil etdim. Bobur, 
Mashrab, Bilol Nozim kabi adiblar devonini 
nashrga tayyorladim. Mumtoz adabiyotga doir 
toʻrtta lugʻat yaratdim.

Xalqning farovonligi, maʼnaviyatining 
yuksakligi sari intilgan davlatning umri 
boqiy boʻladi. Prezidentimizning elni kitob 
bilan taʼminlash, xalq orasida kitobxonlikni 
kuchaytirish yoʻlidagi saʼy-harakatlariga 
kamtarona hissa qoʻshayotganimdan oʻzimcha 
masrur boʻlaman. Davlatimizning bu siylovini 
yuksak ishonch sifatida qabul qilaman va 
yanada gʻayrat bilan ishlayman.

Davlatimiz rahbarining adabiyotimiz 
daholari — Alisher Navoiy va Zahiriddin 
Muhammad Boburning shonli yubileylarini 
keng miqyosda nishonlash haqidagi tarixiy 
qarorlari ijrosida boshqa olimlar qatori 
xizmat qilganim oʻzim uchun ham faxr, ham 
imtiyozdir. 

“Turkiy adabiyot durdonalari” yuz jildligi, 
“Oʻzbek adabiyoti”ning ikki yuz jildligi 
loyihalari amalga oshgani va oshayotgani 
qanchalik ulkan adabiy yumush ekani 
barchaga maʼlum. Bu yumushlarda men ham 
el qatori oʻsha kitoblarning toʻgʻri va xatosiz 
nashr etilishiga imkon qadar hissa qoʻshishni 
vijdoniy burchim deb bilaman. Zero, maʼrifat, 
ziyo tarqatish eng savobli, ezgu amallardan.

90 YILDA OQLANGAN 
TUROBBEK TO‘RABEKOV QISMATI

“BO‘YNIMGA  YUKLANGAN  VAZIFANI 
TO‘G‘RILIK  BILAN  ADO  QILDIM”

31-avgust — Qatag‘on 
qurbonlarini yod etish kuni 

2025-yil 27-avgust, 176-son

Vahob RAHMONOV,
Guliston davlat universiteti 

professori,
“Mehnat shuhrati” ordeni sohibi

“SHARQ” nashriyot-matbaa aksiyadorlik kompaniyasi 
bosmaxonasida chop etildi. 

